
VIIOsnovi restauracije

PREDGOVOR

Osnovi restauracije

Potreba za čuvanjem i održavanjem tradicije koja govori o civilizacijskim tekovinama 
naroda koji egzistira na određenom prostoru rezultirala je zaštitom kulturnih dobara.
Brojne promjene utiču na ovu grupu ranjivih i osjetljivih građevina ili cjelina. Klima 
i klimatske promjene, neprilagođenost korištenju kao i dotrajalost upotrijebljenih 
materijala dovode do potrebe za zaštitom graditeljskog naslijeđa.

Zaštita graditeljskog naslijeđa kao disciplina koja se bavi artefaktima nepokretne baštine 
kroz specifične faze istraživanja njeguje metodologiju i upotrebu metoda koje nas vode 
u izvorno stanje - dakle vrijeme kada u arhitektonskom smislu graditeljsko dobro 
nastaje. Zatim, opservacijom zatečenog stanja konstatujemo očuvanost graditeljskog 
dobra i nakon toga, usporedbom, dedukcijom, te primjenom drugih, prepoznatih i 
potrebom odabranih naučnih metoda donosimo odluku o pristupu baštini.

Predmet „Osnovi restauracije“ smješten je u prvi ciklus studija. Namjera je bila da se u 
Bolonjskom procesu omogući studiranje po ciklusima, pa je tako pretpostavljeno da će 
jedan broj studenata svoje školovanje na Arhitektonskom fakultetu u Sarajevu nakon 
prvog ciklusa završiti.

Upravo s toga je predmet „Osnovi restauracije“ koncipiran kao enciklopedijski 
predmet i kroz upoznavanje sa zaštitom graditeljskog naslijeđa ostvarena je, sada 
već dugogodišnja, tradicija da na ovom fakultetu studenti upoznaju osnove zaštite 
kulturno-historijskog naslijeđa već na kraju prvog ciklusa. Kako je riječ o nauci unutar 
arhitekture kao oblasti, uočava se da historijografija, metodi, metodologija, meta jezik i 
zakoni, te da svi ovi elementi predstavljaju jedinstvenu cjelinu, za koju se planiralo opće 
poznavanje i upoznavanje.

U prvom poglavlju obrađuje se razvoj nauke, upoznavanjem sa historijskim evolutivnim 
procesom i postepenim rastom zaštite. Pojava koju ovaj udžbenik obrađuje specifična 
je u toliko što kroz prisutni kontinuitet možemo u svakom historijskom sloju pratiti 
i svojevrsnu manifestaciju, koja mijenja prostor i oblik djelovanja. Započinjemo sa 
prvim zaštićenim spomenicima, prateći razvoj nauke i svijesti o vrijednostima, pojavom 
suprotstavljenih pristupa, među kojima postoji duboki sraz, potom njihove simbioze i 
konačno opće suvremenosti u koju se uvodi interdisciplinarni karakter. Zašto upravo 
interdisciplinarnost postaje definicija sine qua non, jer omogućava brojne aspekte 
sagledavanja baštine i dovodi do značajnog podizanja kvaliteta intervencija na baštini. 

U drugom poglavlju savladavaju se osnovni metodi i metodološki postupak zaštite 
graditeljskog naslijeđa. Metode u njihovoj osnovnoj formi koristimo kao alate, te time 
omogućavamo fizičku zaštitu baštine. Na ovom kursu bavimo se isključivo alatima 
kojima se intervenira na fizičkoj razini, dok funkcija odnosno sadržaj objekta rezultiraju 
upotrebom svih drugih alata koji su preuzeti iz primjene drugih naučnih disciplina u 
sklopu interdisciplinarnosti. Upotreba naučnih metoda zaštite regulirana je utvrđenom 
i naučno dokazanom metodologijom kao redoslijedom koraka. Bez obzira što struka 
prepoznaju više metodologija, ovaj kurs izučava samo dvije i to onu koja je prva i onu 
koja je posljednja, komparirajući ih i dajući njihove osnovne karakteristike.

U trećem dijelu/poglavlju daje se pregled pravne regulative, učeći o tipovima dokumenata 
vezanih za zaštitu graditeljskog naslijeđa, o procesu stvaranja njegove pravne zaštite, 
kao i o nivoima zakonske regulative od globalne – svjetske pa do lokalne zaštite. Pregled 
zakonske regulative definira okvir koji se postavlja u momentu kada kroz valorizaciju 
utvrđujemo da je riječ o graditeljskom naslijeđu. Ovo poglavlje započinje sa Atenskom 
poveljom iz 1931. godine, a prati ratifikaciju dokumenata i završava sa pregledom 
lokalne regulative.

Za profesiju arhitekte smatra se iznimno važno da poznaje i prepoznaje razliku 
u djelovanju na graditeljstvo uopće i na graditeljsku baštinu, kao i na ambijent. 
Sagledavanje prostora uspostavlja koorelaciju između izgrađenog i neizgrađenog, ali i 
degradiranog tradicionalnog, pa tako spriječava pogrešne intervencije i na svojevrstan 
način štiti baštinu od daljnjeg propadanja ili čak rušenja.

Prof. dr. Lemja Chabbouh - Akšamija





Preteći evolutivnost razvoja  zaštite graditeljskog naslijeđa i historijat razvoja ove 
nauke, razumijećemo kako je došlo do trenutnog stava o važnosti baštine i potrebe za 
njenim održanjem. Sistematičan pristup usvajanju svih značajnih određujućih procesa 
karakterističnih za zaštitu baštine  kao što su definicija baštine , klasifikacija baštine, 
značaj baštine  i vrijednost baštine, uz objašnjenja i primjere koji su ponuđeni, imaju za 
cilj da se postigne razumijevanje procesa zaštite.

S druge strane pregled povjesnog značaja doktrine zaštite, koji potvrđuje sukobljenost 
dva pristupa aktivna u isto vrijeme,  restauratorskog i konzervatorskog  pravca kao 
i njihovu konačnu sublimaciju kroz biološki pravac ima za cilj da objasni zašto je 
došlo do specifične transformacije vrijedne baštine od devetnaestog stoljeća do danas. 
Istovremeno dati su i osnovni elementi određenih pravaca koji su ostavili poseban 
trag u tretiranju čak i suvremene baštine kao što su „Sedam lampi“ John Ruskin-a i 
osam tačaka o biološkoj zaštiti Camillo Boito-a, koje su postale osnova za definiranje i 
tretman baštine u Atenskoj povelji iz 1931. godine.



POGLAVLJE 1

Definicija i klasifikacija graditeljskog naslijeđa

• GRADITELJSKO NASLIJEĐE je pojam U OKVIRU ŠIREG POJMA 
KULTURNO DOBRO.

• DEFINICIJA GRADITELJSKOG NASLIJEĐA:

“Graditeljsko naslijeđe – nepokretna kulturna dobra nastala 
ljudskim radom od prahistorije do savremenih graditeljskih 
ostvarenja.”

	 • ŠTA OBUHVATA GRADITELJSKA BAŠTINA?

Obuhvata sva ostvarenja graditeljstva, tj. urbanizma, arhitekture i građevinarstva u 
prošlosti.

Ova ostvarenja kao nepokretna baština se razlikuju od pokretne baštine – ostvarenja 
kiparstva, slikarstva i umjetničkog obrta. Nepokretnim naslijeđem se smatraju i ona 
djela kiparstva i slikarstva koja su organski vezana s historijskom građevinom.

Graditeljsko naslijeđe se u posljednje vrijeme javlja u istom kontekstu sa prirodnim 
naslijeđem (prirodnom baštinom), s kojim zajedno čini dio čovjekove okoline.

Zaštita graditeljskog naslijeđa je multidisciplinarna aktivnost. Okuplja stručnjake koji 

se prvenstveno bave graditeljstvom i umjetnošću (arhitekti, urbanisti, građevinari, 
historičari umjetnosti, arheolozi, historičari, etnolozi), ali prema potrebi i stručnjake iz 
drugih znastvenih područja (pravnici, sociolozi, ekonomisti, hemičari...).

Po osnovnom karakteru razlikujemo četiri vrste:

GRADITELJSKE CJELINE su historijski gradovi ili naselja, odnosno dijelovi tih 
gradova i naselja, ako izražavaju cjelinu urbanog i ruralnog života, koja su značajna po 
svojim urbanističko arhitektonskim, ambijentalnim, kulturno-historijskim, umjetničkim, 
etnološkim i drugim osobinama.

Tu spadaju:

1. stari gradovi koji su u cjelini od historijskog značaja i vrijednosti, 
odnosno historijske jezgre većih gradova ili njihove 	pojedine četvrti i 
predgrađa.

2. stara seoska ili polugradska naselja, ruralna suburbana područja oko 
starih gradova, koja imaju historijske i ambijentalne vrijednosti, i u većini 
slučajeva etnološke vrijednosti.

Graditeljske cjeline Historijske građevine Arheološka nalazišta

Prirodno - graditeljske
cjeline

HISTORIJSKE GRAĐEVINE, njihovi dijelovi ili skupine građevina kada čine 
jedinstvenu arhitektonsku cjelinu, su graditeljski objekti koji imaju arhitektonske, 
umjetničke, kulturno-historijske, etnološko, tehničke i druge vrijednosti.

Historijske građevine mogu biti u cjelini ili djelimično sačuvane, odnosno mogu 
predstavljati ruševine tj. arheološke objekte, ukoliko su oni istraženi. 

Po svojoj namjeni historijske građevine se dijele na sljedeće skupine:

1. Kultne/sakralne građevine: hramovi, crkve, krstionice, samostani, 
grobna arhitektura...;

2. Vojničke građevine: tvrđave, bastioni, logori, kasarne...;

3. Civilne javne zgrade: vijećnice i druge upravne zgrade, objekti 
zdravstvenih, kulturno-historijskih, trgovačkih, ugostiteljskih i drugih 
javnih sadržaja;

4. Utvrđeni dvorci;

5. Spomenici (arhitektonski ili kiparski),

6. Privatne stambene građevine i poslovni prostori: gradske i seoske kuće, 
palače, dvorci, trgovačke radnje...;

7. Privredno-gospodarske građevine: manufakture, tvornice, silosi, 
mlinovi...;

8. Infrastruktura: mostovi, ceste, vodovodi, kanali, luke i izgrađene obale...

ARHEOLOŠKA NALAZIŠTA predstavljaju posebnu skupinu graditeljskog 
naslijeđa, koja se tretiraju kao neistraženi arheološki rezervat, u kome se pod zemljom 
ili pod vodom nalaze ostaci starih gradova ili naselja, ili njihovih dijelova, i ostaci starih 
građevina ili njihovih dijelova.Arheološkim nalazištima se smatraju sva ona područja na 
kojima su arheološka istraživanja u toku.

PRIRODNO - GRADITELJSKE CJELINE, predstavljaju Posebnu vrstu 
graditeljskog naslijeđa i podrazumijevaju pojedine skupine građevina ili širih prostora, 
koje podjednako pripadaju graditeljskom i prirodnom naslijeđu.

To su:

1. Historijski i memorijalni parkovi koji su obilježeni kulturno-historijskim 
građevinama i spomenicima;

2. Prirodno-graditeljske cjeline, koje su značajne kako po svojim prirodnim 
osobinama, tako i po historijsko-umjetničkim, arhitektonskim i drugim 
vrijednostima;

3. Prostori vrtne arhitekture, koji pored hortikulturalne imaju i kulturno-
historijsku, arhitektonsko-umjetničku i drugu vrijednost.

INTEGRALNA BAŠTINA, kao termin je usvojen u tekstu „Konvencije za zaštitu 
arhitektonske baštine Evrope“, usaglašen od Vijeća Evrope u Granadi 03.10.1985. 
godine, gdje pod definicijom arhitektonske baštine, član 1 kaže:

„Integralna baština: kombinovana djela čovjeka i prirode, 
djelimično izgrađena, sa dovoljno karakterističnim i homogenim 
prostorima za izvođenje topografskog razgraničenja, izuzetna 
zbog njihovog historijskog, arheološkog, umjetničkog, 
naučnog, društvenog ili tehničkog značaja.“

Historijska građevina 

Arhitektonski spomenik 

Eiffelov toranj u Parizu, simbol Pariza i istaknuti 
primjer inženjersko-tehnološkoh poduhvata 19. stoljeća.

Historijska građevina

Spomenik

Kip slobode, New York, USA - Simbol SAD i njegovog 
procvata dolaskom doseljinika početkom 20. stoljeća.

Graditeljska cjelina

Kultna građevina

Kompleks grobnice sa ceremonijalnim  putem u Ghizi, 
ikonografski simbol jednog historijskog perioda i 

početaka civilizovanog društva.

Historijski spomenik

Kultna građevina

Crkva Sv. Petra u Rimu, simbol Rima i rimokatoličkog 
kulturno-religijskog kruga

Historijski spomenik

Nepokretno kulturno dobro vezano za historijsku 
građevinu

Strašni sud Sikstinkse kapele u Vatikanu

Prirodno - graditeljske cjelina

Projekat vrtne arhitekture

Vrt ispred Versailles-a

Historijski spomenik

Industrijski objekat

Mašinska hala u Parizu

Historijski spomenik

Infrastruktura

Most Mehmedpaše Sokolovića u Višegradu

Historijski spomenik

Stambena građevina

Vila Savoye, okolina Pariza

01 Definicija i klasifikacija graditeljskog naslijeđa

Sažetak

Definirati graditeljsko naslijeđe može se na više načina, ali definicija data kroz predavanje 
gdje se kaže da je:  “Graditeljsko naslijeđe – nepokretno kulturno dobro nastalo  
ljudskim radom od prahistorije do savremenih graditeljskih ostvarenja” definira suštinu 
i okvir neophodan za njenu selekciju.

Karakterizacija podjele graditeljskog naslijeđa na četiri vrste i to na:

1. Graditeljske cjeline

2. Pojedinačne historijske građevine

3. Arheološka nalazišta

4. Prirodne graditeljske cjeline

Govori  nam o mogućoj podjeli prilikom detekcije graditeljskog naslijeđa koja  u 
budućem procesu zaštite ima različitu metodologiju i različitu upotrebu metoda zaštite.

Sve nabrojane grupe graditeljske baštine vode ka spoznaji o integralnoj baštini koja 
je definirana slijedećom definicijom: „Integralna baština: kombinovana djela čovjeka i 
prirode, djelimično izgrađena, sa dovoljno karakterističnim i homogenim prostorima 
za izvođenje topografskog razgraničenja, izuzetna zbog njihovog historijskog, 
arheološkog, umjetničkog, naučnog, društvenog ili tehničkog značaja.“ – preuzetom iz 
„Konvencije za zaštitu arhitektonske baštine Evrope“, usaglašen od Vijeća Evrope u 
Granadi 03.10.1985. godine.







Bazilika Sv. Petra, Vatikan

Značaj i vrijednost graditeljske baštine

Razlika između vrijednosti (značaja) i VREDNOVANJA (utvrđivanja vrijednosti) 
graditeljske baštine?

Vrijednost graditeljske baštine nije isto što i valorizacija graditeljske baštine:

• Vrijednost = utvrđivanje pojedinačne osobine/karakteristike

• Valorizacija = utvrđivanje cjelokupne vrijednosti na osnovu pojedinačnih 
vrijednosti. 

VREDNOVANJE tj. UTVRĐIVANJE VRIJEDNOSTI graditeljskog naslijeđa ili 
valorizacija je jedna od faza unutar metodološkog postupka aktivne zaštite graditeljskog 
naslijeđa, koja dolazi nakon opsežne faze istraživanja, evidentiranja, analiza i prethodi 
izboru metode zaštite, odnosno konkretnog stvaralačkog procesa u postupku zaštite, o 
čemu će biti riječi kasnije.

U osnovama zaštite spomenika se nećemo baviti  vrednovanjem tj. valorizacijom, nego 
ćemo objasniti pojam vrijednosti graditeljskog naslijeđa. 

Vrijednost tj. značaj kao suprotnost bezvrijednom i beznačajnom su dosta isključivi 
pojmovi. 

U savremenoj doktrini zaštite graditeljskog naslijeđa pojam vrijednog, značajnog se 
enormno proširio, posmatrajući ga kroz kratku historiju ove discipline.

Od zastupnika isključivo restauracije, a zatim konzervacije i biološke faze, koji su 

VRIJEDNIM SMATRALI SAMO ODREĐENE OBJEKTE I SAMO PRIPADNIKE 
ODREĐENOG STILSKOG RAZDOBLJA, danas slobodno možemo reći da samo 
mali broj objekata nosi obilježje beznačajnog, daleko manji od onih koji se karakterišu 
kao degradirajući.

ZNAČAJ/VRIJEDNOST OBJEKATA PO OSOBINAMA:

1. povijesna vrijednost

2. vrijednost starosti 

3. umjetnička vrijednost 

4. ambijentalna vrijednost 

5. vrijednost izvornosti 

6. vrijednost rijetkosti 

7. vrijednost reprezentativnosti 

8. vrijednost cjelovitosti

 

1. povijesnu vrijednost

ako su vezani za određeni događaj ili znamenitu osobu bliže ili dalje 
prošlosti; ako  odražavaju povijesni kontinuitet, odnosno povijesno 
dokazuju postojanje naselja, grada ili naroda;

Pad Bastille u Francuskoj se obilježava kao nacionalni praznik. Tamnica za 
vrijeme apsolutističke vladavine, bila je prvi objekat koji je 1789. zauzet od strane 
revolucionara.

2. vrijednost starosti ako odražavaju svoje dugo 
vremensko postojanje;

Kiklopski zidovi u Mikeni sa pogledom na ulazna Lavlja vrata, 
oko 1250. g. prije K.

3. umjetničku vrijednost ako sadrže općeprihvaćene likovne i 
estetske osobine;

The Barcelona 
Pavilion, Mies van 
der Rohe. Njemački 
paviljon za Expo 
u Barceloni 1929., 
postavio umjetničko-
estetske kanone.

4. ambijentalnu vrijednost 
ako kao cjeline ili dio cjeline 

pokazuju određene kvalitete u 
strukturi i slici grada ili naselja, 

odnosno pridonose ugođaju 
karakterističnom za veći obuhvat;

Selo Lukomir, Bjelašnica

5. vrijednost izvornosti ako sadrže originalne 
elemente sagledive u društvenim i tehničkim 
znanostima;

Svrzina kuća, Sarajevo

6. vrijednost rijetkosti

ako je izražena u odnosu na kvantitetu pojava, vrsta, oblika i drugih 
sličnih elemenata u određenom vremenu i na određenom prostoru;

Sagrada Familia, Antonio Gaudi. Izgradnja počela 1882. Samo uslovno se može 
pribrojati Art Nouveau pokretu.

7. vrijednost  reprezentativnosti 

ako su reprezentanti/predstavnici stilskog izražaja, 
izražavaju jedinstvenost, tipičnost i reliktnost u svojoj 
pojavi, vrsti ili genezi;

Parthenon, 448.-432. pr. Kr., izraziti predstavnik dorskog 
grčkog reda.

8.vrijednost cjelovitosti 

ako izražavaju jedinstvenost funkcije i oblika.

Sulejmanija džamija u Istanbulu, oko 1550.

ZNAČAJ/VRIJEDNOST OBJEKATA PO FUNKCIJI:

1. znanstveni značaj 

2. kultni značaj 

3. privredni značaj

1. znanstveni značaj

kao prostor ili objekat raznolikog znanstvenog interesa 
(arheološkog, povijesnog, povijesno-umjetničkog, 

arhitektonskog, građevinskog i drugog tehničkog);

Jerusalem - stari grad predstavlja neiscrpan izvor arheoloških, 
historijskih, geneaoloških, socioloških i brojnih drugih 

istraživanja

2. kultni značaj

ako se kao kulturno dobro nalazi u kultnoj funkciji;

Mekka – kultno mjesto islamskog religiozno-kulturnog kruga

3. privredni značaj 

s obzirom na velike mogućnosti utilitarnog korištenja. Posebna privredna vrijednost 
kulturnih dobara odražava se u njihovoj ulozi turistički atraktivnih objekata i prostora.

Eiffelov toranj u Parizu

02 Značaj i vrijednost graditeljske baštine

Sažetak

Kroz ovo predavanje upoznajemo se sa vrijednošću graditeljske baštine, koja ne znači 
isto što i njena valorizacija.

Značaj ili vrijednost graditeljske baštine dijelimo na osam kategorija po osobinama, 
ali i na tri kategorije po funkciji. Ovih osam kategorija po osobinama i tri po funkciji 
međusobno se ne isključuju, nego se sublimiraju, ako govorimo o ukupnosti vrijednosti 
graditeljske baštine i kroz osobine i funkciju zajedno.

U koliko želimo izdvojiti određenu vrijednost ove kategorije možemo istaći pojedinačno. 
Za svaku od kategorija dati su i slikovni primjeri sa osnovnim karakteristikama i grupi 
kojoj pripadaju.







Sultan Ahmedova (Plava) Džamija, Istanbul, Turska

Povijesni značaj doktrine zaštite

Kada započinje ZNANSTVENI PRISTUP onome što danas zovemo graditeljska 
baština?

Današnji stavovi prema zaštiti graditeljske baštine potiču iz razdoblja poslije II svjetskog 
rata. 

Iako se može govoriti o nekim oblicima zaštite, ili bolje rečeno, obnove pojedinačnih 
građevina još od perioda Starog vijeka, razvoj doktrine zaštite započinje tek od polovine 
18. vijeka. Tada se javlja interesovanje za ruševine, arheološka nalazišta antičkog perioda.

Zanimanje je bilo usmjereno samo na spomenike klasične antike, i intervencije su 
podrazumijevale uklanjanje svih onih građevina i dijelova građevina koji su bili izgrađeni 
u nekom kasnijem periodu. 

Već polovinom 19. vijeka, sa pojavom romantizma, u domeni zaštite interes se proširuje 
i na srednjevijekovni period, i to ne isključivo na monumentalne građevine, već i na 
vernakularnu arhitekturu, ali kroz dva potpuno suprotna pravca:

	 • RESTAURATORSKI

	 • KONZERVATORSKI

Restauratorski pravac

Restauratorski pravac se prvo pojavio u Francuskoj, te se ubrzo proširio i na ostatak 
Evrope. Podrazumijevao je obnavljanje spomenika i dopunjavanje nekih dijelova koji 
su nedostajali, temeljeći se na pretpostavkama arhitekte-restauratora. Sprovodila se 
purifikacija historijskih građevina i cjelina, u nastojanju da se ostvari „jedinstven stil“.  
Nedovršene građevine se završavaju slijedeći „pravi stil“, a kompletni pojedini dijelovi 
građevina i cjelina iz manje vrijednih epoha se uklanjaju, te ponekad interpretiraju 
novim.

Glavni predstavnik ovog pravca je francuz Eugène Emmanuel Viollet-le-Duc.

Eugène Emmanuel Viollet-le-Duc

(Pariz, 27. januar 1814. - Lausanne (Švicarska), 17. juli 1879.)

Francuski arhitekt, naročito poznat po svojim rekonstrukcijama 
srednjovjekovnih objekata.

Početkom tridesetih godina devetnaestog stoljeća, pokrenut je pravi val 
rekonstruiranja srednjovjekovnog francuskog arhitektonskog naslijeđa. 
Prosper Mérimée je tražio od Viollet-le-Duca, po povratku s jednog 
studijskog putovanja po Italiji, da restaurira opatiju u Vézelayu. Taj rad 
označit će početak jednog dugog niza restauratorskih pothvata.

Neke od restauracija:
Crkve: Opatija Vézelay, Katedrala Notre-Dame u Parizu, Bazilika Saint-Denis (Pariz), 
Sveti Ljudevit (Poissy), fr:Semur, fr:Saint-Nazaire (Carcassonne), Bazilika Saint-Sernin 
(Toulouse), Katedrala Notre-Dame-de-l’Assomption de Clermont-Ferrand
Zgrade općina: fr:Saint-Antonin-Noble-Val, fr:Narbonne
Dvorci: fr:Château de Pierrefonds, Utvrda Carcassonne, fr:Château de Coucy, 
fr:Château d’Abbadie 

Bibliografija: Riječnik francuske arhitekture od 11. do 15. stoljeća (1854. do 1868.), 
Riječnik graditeljstva od karolinga do renesanse (1858. do 1870.), Uvod u arhitekturu 
(2 toma) (1858.-1872.), Opis dvorca u Coucyju (1875.), Opis dvorca u Pierrefondsu 
(1857.), Stari grad Carcassone (1888.)

Izgled dvorca Pierrefondsa danas

Srednjevjekovni dvorac, u 16. stoljeću srušen, 1810. 
godine kupuje Napoleon Bonaparte - budući car 

Napoleon III - za manje od 3000 franaka, i povjerava 
rekonstrukciju ruševina u buduću carsku rezidenciju 

Viollet le Duc-u.

Viollet-le-Ducovi konični tornjevi od slatine na tornjevima u 
Carcassonneu

Još jedna od njegovih poznatijih restauracija, srednjovjekovni utvrđeni 
grad Carcassonne, slično je “poboljšan”, dodavanjem na vrh svake kule 

istaknute krovove, koji su zapravo više tipični za sjevernu Francusku.

Viollet-le-Ducove “restauracije” često su kombinacija 
povijesnih činjenica i kreativnih modifikacija. Na primjer, 

pod njegovim nadzorom, Notre Dame nije samo 
“očišćen” i obnovljen, nego i dopunjen - dobiva svoj 

karakterističan treći toranj (vrsta Flèche) uz druge manje 
promjene

Jedna od mnogobrojnih groteska na fasadi Notre Dame – 
dodana prilikom le Duc-ove  restauracije.

Konzervatorski pravac

Konzervatorski pravac koji se javlja kao reakcija na restauratorski pravac, zagovarao je 
isključivo zaštitu, jer se smatralo da je djelo jedino vrijedno u svom izvornom obliku.

Preporučavalo se stalno održavanje i briga o spomeniku, čime bi se elimirala potreba 
za restauracijom.

Starost, odnosno ruševnost objekta je trebala biti prihvaćena kao etapa u njegovoj 
egzistenciji, koja takođe ima stanovite vrijednosti. Konzervacija je prema tome jedini 
mogući zahvat, pošto ona odlaže neminovni kraj života nekog historijskog objekta. 

Zagovornik ovog pravca je engleski kritičar umjetnosti, sociolog i pisac John Ruskin, 
koji svoje stavove o zaštiti iznosi u djelu „The seven lamps of  architecture“.

Dok je restauratorski pravac izrazito aktivan, konzervatorski je doveo do potpune 
pasivnosti, izbjegavajući čak i one nužne zahvate neophodne za njegovu egzistenciju.

John Ruskin

(London, 8. februar 1819. - Coniston, 20. januar 1900.)

Britanski estetičar i sociolog. Bio je profesor na Oxfordu, a umjetnošću 
se oduševio na putovanjima po Italiji. Za njega su “lijepo, istinito i 
dobro” istoznačni pojmovi. Težnja ze ljepotom na svim područjima 
života navodi ga na stvaranje utopističkih planova o novom društvenom 
poretku. Oštro se suprotstavio svijetu tehničke civilizacije. Nadovezao 
se na shvaćanje romantičarskog pokreta, uz pokušaj njihova usklađivanja 
s modernim shvaćanjem života. 1869. postao je profesorom povijesti 
umjetnosti na Oxfordu.

John Ruskin-ovo vjerovanje u očuvanje antičkih zgrada je imalo značajan utjecaj na 
kasnije razmišljanje o razlici između konzervacije i restauracije starih objekata. Ruskin 
je bio veliki zagovornik prve metode, dok se njegov suvremenik, Eugène Viollet-le-
Duc, zalagao za potonje.

U sedam svjetiljaka arhitekture, Ruskina piše:

“Ni od strane javnosti, niti od strane onih koji se brinu o 
javnom dobru, ne nailazimo na pravo razumijevanje riječi 
restauracija. To znači najveće moguće uništenje koje 
zgrada može pretrpjeti: uništenje nakon koga je nemoguće 
skupiti ostatke; uništenje uz lažne isprike. Ne dopustite da 
se prevarimo u ovom važnom pitanju; to je nemoguće, kao 
što je nemoguće da se podignu mrtvi, da se vrati  bilo što 
što je bilo veliko ili lijepo u arhitekturi.”

Ova odbojnost prema restauraciju je u izrazitoj suprotnosti s Viollet-le-Duc-ovim 
shvatanjem, koji je napisao restauracija “znači uspostaviti [zgradu] do završenog stanja, 
koje u stvari nikada nije zapravo postojalo kao takvo u bilo kojem trenutku.”

Ruskin je galio duboko poštovanje za gotičku arhitekture i stare zgrade u cjelini. Za 
njega, starost zgrade je bio najvažniji aspekt njezina očuvanja.

“Jer, doista, najveću slava zgrade nije u kamenu, nije u zlatu. 
Njezina slava je u Dobu, te u tom dubokom osjećaju punoće 
glasova, strogog gledanja, tajanstvenih simpatija, dapače, 
čak odobravanju ili osudi, koje osjećamo u zidovima koji su 
dugo oplakivani valovima prolaznosti čovječanstva.“

The Seven Lamps of Architecture

The seven Lamps of  Architecture - esej je objavljen u obliku knjige maja 1849, a 
strukturiran je u osam poglavlja, uvod i jedno poglavlje za svaku od sedam ‘svjetiljki’, 
koje predstavljaju zahtjeve koje mora ispuniti dobra arhitektura, izražene kao smjer u 
kojem skup ideja vodi posmatrača.

1. Posvećenost - predanost čovjeka snagi Boga, kao vidljiv dokaz 
čovjekove ljubavi i poslušnosti.

2. Istina - ručno izrađeni i iskreno prikazani materijali i strukture. Istina 
materijala i iskren prikaz gradnje je postao krilatica otkako se pokret 
Gothic Revival udaljilo od kapriciozane gotike iz 18. stoljeća.

3. Snaga – o objektu se treba promišljati u smislu njegove snage i dostići 
uzvišenost prirode djelovanjem ljudskog uma i organizacijom tjelesnog 
napora u njihovoj izgradnji.

4. Ljepota – težnja ka Bogu izražena u ukrašavanju po uzoru na prirodu 
i njenu kreaciju.

5. Život - građevine trebaju izgraditi ljudske ruke, tako da polet masona i 
kamenorezaca bude povezana sa ekspresivnom slobodom u kreaciji koja 
im je dana.

6. Memorija - zgrade trebaju poštivati kulturu iz koje su nastale.

7. Disciplina- nema originalnosti zbog originalnosti same, nego ona 
predstavlja potvrdu najboljih engleskih vrijednosti, posebno izraženih 
kroz engleski ranu gotiku kao najsigurniji izbor stila.

Neke od vlastoručnih grafika 
Johna Raskina iz eseja Seven 
Lamps of  Architecture 
inspirisane gotičkim 
rukopisom.

Autor izražava potrebu 
za isticanjem Gotike kao 
originalnog britanskog stilskog 
određenja.

Biološki pravac

U drugoj polovini 19. vijeka javlja se novi pristup u zaštiti spomenika temeljen na 
znanstvenim istraživanjima i valoriziranju svih slojeva u biološkom razvoju historijskih 
građevina, od njihovog nastanka do novijeg vremena. 

Uočava se vrijednost svih povijesnih slojeva. 

Za ovaj novi pristup zaštiti historijskih građevina veliku je ulogu odigrao italijanski 
historičar arhitekture i pisac Camillo Boito, zastupnik novih ideja i principa valorizacije, 
koji se ne zasnivaju samo na starosnom kriteriju.

Njegov stavovi o metodama obnove, koji se po preciznosti pojmova mogu smatrati 
prvom poveljom o restauraciji, mogu se svesti na sljedećih osam načela:

1. razlika u stilu između starog i novog

2. ta se razlika mora iskazati i u različitim materijalima

3. ne smiju se obnavljati profilirani i ukrasni dijelovi

4. ukoliko se autentični dijelovi iz nekog razloga uklanjaju, treba ih 
izložiti uz samu građevinu

5. svaki novougrađeni dio treba obilježiti nekim konvencionalnim 
znakom ili datumom

6. na objekat restauracije treba postaviti epigraf

7. opis i fotografije koje dokumentuju provedbu zahvata trebaju biti 
pohranjeni u samom objektu ili u njegovoj blizini, odnosno, moraju biti 
objavljeni

8. javnost rada

Ideje Boita dalje razrađuje Gustavo Giovannoni, koji prvi u zaštitu kulturnog naslijeđa 
uvodi pojam povijesnog ambijenta.

Njegova doktrina temeljena na principima koje je iznio Boito, predstavlja osnovu 
Atinskoj povelji iz 1931. godine, temeljnom dokumentu savremenog pristupa zaštiti 
spomenika na međunarodnom nivou.

Camillo Boito

(30. oktobra 1836. - 28. juni 1914.)

Talijanski arhitekt i inženjer, te likovni kritičar, povjesničar umjetnosti i 
romanopisac.

Boito je rođen u Rimu, sin talijanskog slikara minijatura. Studirao je 
u Padovi, a zatim arhitekturu na Accademia  (Škola finih umjetnosti) 

u Veneciji. Tijekom vremena provedenog u Veneciji, bio je pod 
utjecajem Selvatico Estense, arhitekte, koji je zagovarao proučavanje 

srednjovjekovne umjetnosti u Italiji. Predavao je arhitekturu u Veneciji na 
Školi likovnih umjetnosti do 1856., kada je preselio u Toskanu.

Tijekom svog dugotrajnog rada na obnovi antičkih zgrada, pokušao je pomiriti 
sukobljene stavove njegovih suvremenika iz oblasti arhitektonske obnove, osobito one 
Eugene Viollet-le-Duc-a i John Ruskin-a.

To pomirenje ideja je predstavljeno na III konferenciji arhitekata i inženjera u 
graditeljstvu u Rimu 1883. u dokumentu kasnije poznatom kao “Primera Carta del 
Restauro” ili Povelja obnove. Ova inauguracijska povelja razvija osam tačaka koje 
treba uzeti u obzir pri obnovi povijesnih spomenika.Postavlja se i pitanje održavanja 
autentičnosti u smislu identifikacije izvornih materijala. Istovremeno, namjera je 
promovirati “znanstveni” stav prema restauracije. Boitovi principi dobro su prihvaćeni 
i nadahnutće su modernom zakonodavstvu o obnovi povijesnih spomenika u nekoliko 
zemalja.

Restauracije:

Boito je možda najpoznatiji po obnovi crkve i zvonika Santi Maria e Donato u Muranu, 
inspiriran teorijama i tehnikama Viollet-Le-Duc-a. On je također radio na Porta Ticinese 
u Milanu između 1856.-1858. i na  glasovitoj baziliki Svetog Antuna u Padovi 1899.
Ostali projekti uključuju Gallarate bolnicu (u Gallarate, Italija) i školu u Milanu. Njegov 
najpoznatiji objekar u Milanu je Casa di Riposo per Musicisti koja je sagrađena 1895.-
99. Financiran od strane skladatelj Giuseppe Verdi-a, služio je kao dom za umirovljene 
glazbenika, i kao spomen na skladatelja, koji je pokopan u kripti kapele. U ranim 1900-
im, Boito je pomogao u oblikovanju talijanskog zakona koji štiti povijesne spomenike.
Boito je umro u Milanu 1914.





38 03

03 Povijesni značaj doktrine zaštite

Sažetak

Kroz upoznavanje profesionalnog stava o zaštiti graditeljskog naslijeđa izuzetno važno 
je upoznati i početke razvoja ove doktrine. Ona započinje polovinom 19. vijeka i 
diferenciraju se dva pristupa – dvije škole:

1. Restauratorska

2. Konzervatorska

Njihovo sučeljavanje rezultat je potpuno različitih stavova u pristupu jednih i drugih. 
Kroz biografije nosilaca pojedinačnih stavova kao i primjere djelovanja jednih i drugih 
upoznajemo se sa djelovanjem ovih škola.

Sublimacija jedne i druge škole rezultat je pojave tzv. biološkog pravca, početkom 
dvadesetog vijeka kada se uspostavlja odnos između dvije škole, a stavovi o metodama 
obnove iskazani kroz osam načela postaju fundament osnovne ideje Atenske povelje 
iz 1931. godine,  temeljnom dokumentu savremenog pristupa zaštiti spomenika na 
međunarodnom nivou.







Arg-e Bam, Bam, Iran

Razvoj metoda zaštite kroz historiju

Sve metode zaštite se mogu svrstati u dvije velike skupine:

1. KONZERVACIJA

2. RESTAURACIJA,

pri čemu konzervacija podrazumijeva zaštitu, a restauracija obnovu. Unutar ove 
dvije skupine pojavljuju se metode zaštite kao što su rekonstrukcija, konsolidacija, 
anastiloza, interpolacija, dislokacija, o kojima će biti kasnije riječi.

Da bismo pratili razvoj metoda zaštite tj. razvoj konzervacije i restauracije kroz 
historiju, moramo prvo definisati konzervaciju i restauraciju kako ih poznajemo u 
savremenom pristupu zaštiti graditeljskog naslijeđa.

Konzervacija predstavlja postupak zaštite i održavanja graditeljske baštine u onakvom 
stanju kakvo je zatečeno in situ u datom trenutku, posebnim tehnikama zaštite 
materijala i konstrukcije, uz potrebne akcije konsolidacije i zamjenu pojedinih dijelova, 
zavisno od trajnosti materijala.

Dok pod pojmom restauracije podrazumijevamo postupak obnove graditeljskog 
naslijeđa, kojim se povijesnim građevinama, odnosno cjelinama dodaju dijelovi, koji 
su postojali u izvornom izgledu ili u jednoj od razvojnih faza, a danas nedostaju. 
Ovom metodom obnavljaju se graditeljska dobra djelomično ili u cjelosti u izvornom 
obliku ili u obliku, kojim se na osnovu valorizacije utvrdi da je najprikladnije za zaštitu, 
suvremenu prezentaciju i korištenje.

Historijografija zaštite graditeljskog naslijeđa

Historiografsko istraživanje razvoja zaštite graditeljskog naslijeđa uglavnom se zasniva 
na proučavanju:

1. građevina i historijskih cjelina,

2. grafičkih izvora,

3. historijskih izvora i dokumenata,

4. normativnih akata, te

5. literature iz te znanstvene discipline.

1. PROUČAVANJE GRAĐEVINA I HISTORIJSKIH CJELINA

Historijske građevine ili cjeline pružaju, kroz temeljito istraživanje i znanstvenu obradu, 
čitav niz podataka, koji se mogu koristiti i za proučavanje nekih pitanja vezanih uz 
doktrinu ili tehničku izvedbu zaštitnih i restauratorskih radova.

U nekim slučajevima do tih podataka se dolazi temeljitom analizom zidova, načina 
gradnje, istraživanjem prvobitnog oblika i različitih faza u razvitku građevine ili cjeline, 
a u nekim, doduše rjeđim, slučajevima, sama građevina može izravno pružiti podatak o 
zaštitnoj ili restauratorskoj intervenciji kroz natpise na samoj građevini.

2. PROUČAVANJE GRAFIČKIH PODATAKA

Grafički podaci veoma često pružaju dragocijene podatke o nekoj intervenciji, jer 
ilustriraju stanje prije zaštitnog ili restauratorskog zahvata, pokazuju katkad izvorni 
projekt zaštite ili pak stanje neposredno prije njegove realizacije.

Tu prije svega spadaju stari crteži zgrada ili vedute grada i njegovih dijelova, izvorni 
nacrti, projekti, stari katastarski planovi, prvi urbanistički projekti, te stare fotografije 

kao dragocijeni i pouzdani dokumenti stanja nekog objekta ili cjeline ili izvođenja 
zahvatnih radova u određenom razdoblju.

3. PROUČAVANJE HISTORIJSKIH IZVORA I DOKUMENATA

Pisani i historijski izvori su također dragocijene i katkad jedine informacije o 
restauratorskom problemu i zahvatu.

Ovdje spadaju svi historijski dokumenti (isprave o utemeljenju, notarski akti i ostali 
pravni spisi, statuti gradova i brojni drugi dokumenti koji donose podatke o rušenju 
grada ili naselja.

4. PROUČAVANJE NORMATIVNIH AKATA

Normativni akti pružaju važne podatke o razvoju konzervatorske misli, naročito u 
novijem vremenu otkad postoji pravno regulirana služba zaštite.

Ovdje spadaju zakoni u pojedinim državama, različite nacionalne i međunarodne 
povelje, konvencije, rezolucije i povelje, koje se odnose na zaštitu i obnovu graditeljskog 
naslijeđa.

5. PROUČAVANJE LITERATURE IZ NAUČNE DISCIPLINE ZAŠTITE 
GRADITELJSKOG NASLIJEĐA

Konačno, historiografija zaštite graditeljskog naslijeđa služi se literaturom i svim 
drugim objavljenim informacijama (uključujući i novinske vijesti) koje se odnose 
na problem zaštite, a vremenski obuhvataju veoma širok raspon od antičkih spisa i 
renesansnih traktata do savremenih teorija i drugih studija i članaka, koji razmatraju 
tu građu.

Stari vijek - do kraja V vijeka nove ere

U Egiptu i Mezopotamiji su poznati pojedinačni slučajevi zaštite i interesovanja za 
zaštitu graditeljskog naslijeđa, iako su podaci o tome dosta oskudni, pa možemo uvjetno 
reći da interes za zaštitu spomenika traje koliko i ljudska civilizacija.

Stari vijek – primjer sličnosti stava sa savremenom 
restauratorskom doktrinom

Jedan od najstarijih primjera obnove graditeljskog 
naslijeđa jeste restauracija Đoserove piramide. Možemo 
zaključiti da je obnova posljedica shvatanja da se radi 
o vrijednom spomeniku koji vrijedi održavati, pa je po 
tome ovaj postupak potpuno u skladu sa savremenim 
shvatanjima, iako se samoj tehnici restauracije ne 
poklanja velika pažnja, osim da ispunjava uslov 
trajnosti.

• U staroj Grčkoj obnavljale su se zgrade i uglavnom hramovi, ali je poticaj za takav 
postupak isključivo bilo održavanje objekta za obavljanje određene funkcije, pa su često 
pojedini dijelovi objekata koji su dotrajali zamjenjivani potpuno novim dijelovima od 
boljih, čvršćih materijala.

• Hram Božice Here – izvršena je zamjena prvobitnih drvenih stupova novom kamenon 
građom. 

• U doba rimskog carstva vladalo je veliko interesovanje za spomenike grčke i egipatske 
umjetnosti, ali je to interesovanje uglavnom značilo devastaciju, jer su u zemljama koje 
su pale pod rimsku vlast, spomenici srušeni, a mnogi njihovi dijelovi odneseni u Rim 
da bi postali dio kolekcija rimskih značajnika ili ukrašavali trgove ispred rimskih palata.

Najznačajnije historiografske činjenice iz rimskog perioda:

• Nakon pljačke Korinta 146. g. p.n.e. Rim je bio poplavljen grčkim 
statuama. 

• Emilije Paulus je osvojio Makedoniju i dopremio u Rim 200 kola 
kipova i slika (2. v.p.n.e.). 

• Takve devastacijske postupke je osuđivao Ciceron (106-43. g. p.n.e.) – 
u govoru protiv Vera optužuje namjesnika Sicilije za uništenje kulturnih 
spomenika i ističe stav Marcela i njegovu brigu za kulturna dobra. 

• Asinius Pollio - sakupljač starih umjetnina u doba Oktavijana Augusta 
(kraj 1. v.p.n.e.).

• Pauzanija je napisao “Vodič kroz Heladu” u 2. v. - dokaz zanimanja za 
historijske građevine u Grčkoj za vrijeme Rimskog Carstva.

• Naturalis Historia - 37 knjiga koje predstavljaju kompilaciju 
radova antičkih pisaca; u historiji europske kulture jedna od prvih 
enciklopedijskih kompendija, obuhvata različita područja (geografija, 
biologija, etnografija, medicina). Zanimljiva poglavlja: obnova Cererinog 
hrama u Rimu, načini prepoznavanja kopije od originala, problem 
falsifikata… autor: Plinije Stariji, 1. v. 

• Hram Kastora i Poluksa iz republikanskog razdoblja obnovljen u doba 
Augusta na rimskom forumu, 1-2 v.

• Restauracija Cezarova foruma izvršena po nalogu cara Trajana (98 – 
117.g.). 

Jedan od najznačajniji primjera restauracije iz rimskog perioda 
jeste popravka Memnosovih kolosa, kipova faraona Amenofisa 
III kod Medinet Habua u Egiptu. 

Nakon oštećenja u zemljotresu 27. godine p.n.e., na jednom od kipova nastale su 
pukotine, koje su pri strujanju vazduha proizvodile čudan šum, pa su zbog toga, ali 
i zbog svojih umjetničkih vrijednosti, kipovi postali veoma privlačni za posjetioce u I 
i II vijeku nove ere iz Grčke i Italije, te se razvija nešto što bi danas nazvali „kulturni 
turizam“.

Rimski car Sever Septim obnavlja u III vijeku kipove, kao vrijedan kulturni spomenik, 
bez ikakvih utilitarnih pobuda uzrokovanih funkcionalnim potrebama.

Stari vijek – primjer sličnosti stava sa savremenom restauratorskom doktrinom

U periodu ranog hrišćanstva, imamo pojedinačne primjere zaštite određenih objekata 
kao što su zaštita i obnova katakombi, koji su bili pobuđeni vjerskim razlozima i 
održavanjem spomena na ranohrišćanske mučenike, dok istovremeno traje i devastacija 
i rušenje paganskih građevina i spomenika. 

Srednji vijek - VI do XV. vijek

U srednjem vijeku postojao je također određeni respekt 	prema historijskim 
građevinama izražen od strane vladara, crkvenih poglavara i drugih značajnika, ali 
dosta izoliran i potican željom za isticanjem, političkim, vjerskim i drugim razlozima, 
pa se ne može smatrati karakterističnim.

To je i period rušenja i devastacije, a većina obnova historijskih građevina poduzimala 
se radi ponovne upotrebe te građevine u određene svrhe.

Najznačajnije historiografske činjenice iz perioda srednjeg vijeka:

• Najstarije srednjevjekovne popise o baštini donio je istočnogotski 
kralj Teodorik. On dobiva naslov “magister militum” od bizantskog 
cara Zenona koji želi ukloniti Gote sa svojih granica. Teodorik odlazi u 
Italiju i pobjeđuje germanskog kralja Odoakara i uspostavlja samostalnu 
istočnogotsku državu s prijestolnicom u Raveni.

• Teodorikovi savjetnici:

- Kasiodor – pisao historijska djela, zabilježio kraljevu naredbu da 
se godišnje proizvede 25000 opeka za popravak zidova te zabranu 
korištenja starih hramova kao izvora kamene građe.

- Simah – obnova Pompejevog kazališta u Rimu, restauracija 
oloseuma (508.g.).

• Rim u srednjem vijeku karakterizira ispreplitanje rušilačkih i 
restauratorskih težnji. Dva primjera rušilačkih postupaka: Koloseum i 
Panteon

• Corpus iuris civilis - kodeks cara Justinijana (527-65.g.), a nalagao je 
carskim vlastima brigu o održavanju carskih palača, između ostalog.

• Mirabilia urbis Romae - popis historijskih spomenika grada Rima iz 12. 
st. – prvi popis umjetničkih djela.

Karakterističan je primjer Koloseuma  koji je izgrađen 80.godine n.e., tri puta je 
obnavljan zbog potresa – dva puta u antičko doba i jednom u srednjem vijeku. U XI 
vijeku je znatno porušen od strane Normana, u XII vijeku pregrađen u neku vrstu 
tvrđave, a zatim se nastavlja rušti - u ponovnom potresu i vađenjem kamena radi 
izgradnje novih objekata u neposrednoj blizini.

Srednji vijek – karakterističan primjer tadašnjeg 
pristupa – degradacija prema današnjem stavu – 
apsolutni nedostatak svijesti o značaju objekta

Panteon, izgrađen 117. godine n.e., degradiran je već u VI vijeku kada su iz njega 
povađene statue. 609. godine dobiva novu funkciju - kršćanske crkve. U XII vijeku se 
dograđuje romanički zvonik, a zatim postaje utvrda sve do kraja srednjeg vijeka.

Srednji vijek – karakterističan primjer tadašnjeg 
pristupa – degradacija prema današnjem stavu – 
apsolutni nedostatak svijesti o značaju objekta

Renesansa i barok - od sredine XV do sredine XVIII 
vijeka

U periodu renesanse započinje proučavanje antičkih građevina kao ni u jednom 
razdoblju prije, ali to nije značilo i povećan interes za zaštitu tih istih građevina, a 
pogotovo građevina iz drugih perioda. Vladalo je uvjerenje da spomenike antike 
treba proučiti i shvatiti kako je stvarala antička epoha, da bi se na temelju tih saznanja 
moglo, po njihovom mišljenju, bolje stvarati. Nastavlja se nebriga i svjesno rušenje, 
popravljavanje svojstveni srednjem vijeku. Ukoliko objekti nisu rušeni da bi ustupili 
mjesto novim, njihova adaptacija je predstavljala ne samo prilagodbu objekta u 
funkcionalnom smislu, nego i njegava izmjena formalnih elemenata u skladu s ukusom 
tog vremena.

Najznačajnije historiografske činjenice iz perioda renesanse:

• Papa Nikola V (1447-55.) naredio je da se s rimskog Koloseuma odveze 
preko 2500 kola natovarene građe da bi se podizali novi objekti.

• Taj isti papa pokrenuo je obnovu starokršćanske crkve San Stefano 
Rotondo; projekt radi arhitekta B. Rossellino koji reducira crkvu na 
opseg prstena. 

• Papa Pio II Piccolomini u 15. st. je naredio rušenje crkve sv. Marije u 
Pienzi da bi Rossellino mogao sagraditi novu katedralu.

• Isti papa izdao je Bulu kojom proklamira zaštitu antičkih građevina i 
ruševina.

• Papa Julije II (1503-13.) uklonio je staru crkvu sv. Petra, te je Bramanteu 
povjerio projekt nove.

• Papa Lav X (1513-21.) imenovao je Rafaela povjerenikom za rimske 
starine.

• Papa Pavao III izdao je Bulu kojom poziva građane na zaštitu spomenika 
u 16. v.

• Leon Battista Alberti (1404-72.) je djelovao u vrijeme renesanse.

• Autor traktata De re aedificatoria libri X – suvremeni arhitekti trebaju 
proučavati stare građevine i suprostaviti im inovacije kako bi se provjerilo 
dosižu li njihovu razinu ili ih možda čak nadilaze. Tu se bavi problemima 
trošnosti građevina i klasificira uzroke – izvedba (manjkavost u radu), 
prirodni faktori, elementarne nepogode, manjkavost u projektu. 

• Obnavlja Malatestin hram (got. crkva iz 13. st. u Riminiju) i crkvu Santa 
Maria Novella u Firenzi – respekt prema prvobitnoj arhitekturi, ali i 
afirmacija vlastitog stvaralaštva.

• A. Palladio (1508-80.) je obnovio Sv. zgradu Palazzo della Ragione u 
Vicenzi.

• B. Peruzzi (1481-1556.), Vignola (1507-73.) i Palladio (1508-80.) su dali 
prijedloge za odnovu fasade crkve S. Petronio u Bologni. 

Interesantan je primjer Malatestinog hrama u Riminiju, nastao obnavljanjem gotičke 
crkve iz XIII stoljeća po projektu Albertija. Sačuvana je stara jezgra crkve, (i danas se 
doživljava u enterijeru), koju je sasvim zatvorio novom konstrukcijom. Pri tome uopšte 
nije pokušao ostvariti vezu između unutrašnjosti i fasade.

Renesansa – karakterističan primjer tadašnjeg 
pristupa – degradacija prema današnjem stavu 
restauratorske doktrine – nepoštovanje prethodnih 
historijskih slojeva

Zanimljiv je primjer crkve Santo Stefano Rotondo, gdje arhitekta Bernardo Rosselini 
starohrišćansku crkvu funkcionalno reducira na opseg srednjeg prstena, a neke detalje 
prilagođava tadašnjem ukusu, npr. prvobitno okrugle prozore zamjenjuje renesansnim.

Renesansa – karakterističan primjer tadašnjeg pristupa – 
degradacija prema današnjem stavu restauratorske doktrine – 

nepoštovanje prethodnih historijskih slojeva

Ranohrišćanska bazilika Svetog Petra se u potpunosti ruši, da 
bi Bramante preuzeo projekat izgradnje nove crkve.

Renesansa – karakterističan primjer tadašnjeg pristupa

Bazilika Svetog Petra u Vatikanu - današnji izgled

Degradacija prema današnjem stavu restauratorske 
doktrine – uklanjanje vrijednog objekta da bi ustupio 
mjesto novom

Barokno razdoblje nije ni teoretski, a ni kroz svoje stvaralaštvo, koje se udaljuje od 
antičkih principa, pridonijelo vrednovanju graditeljskog naslijeđa. Kao sastavni dio 
protureformacije i arhitektura je htjela donijeti svoj doprinos novim izrazom. Taj izraz, 
zbog svojih prostornih rješenja, nije dopuštao koegzistenciju različitih stilskih perioda. 
Međutim, mnogo je rjeđa bila praksa rušenja postojećih  objekata, te je uglavnom vršeno 
prekrajanje ili dograđivanje fasada, a u unutrašnjosti do preoblikovanja u baroknom 
stilu.

Najznačajnije historiografske činjenice iz perioda baroka:	

• Dokumenti o zaštiti koji se javljaju u baroku, 17. v. Švedska – prvi akti i 
organizacije o zaštiti:

• Kralj Gustav Adolf  II je 1630. g. osnovao prvi državni 
konzervatorski zavod sa zadatkom da ispita, opiše i sabere sve stare 
spomenike.

• Kralj Karlo XI (1660-97.) izdaje dva akta za zaštitu spomenika 
– 1666. g. kraljevsku proklamaciju o historijskim spomenicima i 
starinama (govori o nebrizi prema historijskim vrijednostima, traži 
zaštitu i sankcije protiv prekršitelja) i eklezijastički akt iz 1686. g. 
kojim se određuje zaštita crkava.

Primjer Panteona u Baroku – po Berninijevom projektu se 
nadograđuju dva mala zvonika nad atrijem, koji se podređuju 

cjelokupnoj dominantnoj masi centralne građevine s kupolom.

Barok – sličnosti sa današnjim stavovima doktrine zaštite 
– Bernini je podredio doprinos tadašnje epohe vrednijoj 

strukturi

Klasicizam - od sredine XVIII do sredine XIX vijeka

Klasicizam kao umjetnička epoha je upravo rođen u krugu istarživanja starina. Značaj 
te epohe je u tome što ona donosi prvu konzervatorsku doktrinu zasnovanu na 
zaštiti i obnovi antičkih spomenika. Organizuju se i prve konzervatorske službe, te 
se počinje vidjeti znanstveni pristup istraživanju i snimanju objekata i područja koja 
se obrađuju, a u restauraciji se nastoji materijalom i tehnikom obilježiti obnovljene 
dijelove. Negativne posljedice se ispoljavaju u tome što su uklanjane one građevine 
ili dijelovi građevina koji su nastali nakon klasičnog razdoblja, a koje također, prema 
današnjim shvatanjima, sadrže vrijednosti, koje u ovom razdoblju nisu uvažavane.

Najznačajnije historiografske činjenice iz perioda klasicizma:	

• Najpoznatije Vitruvijevo djelo “De architectura libri X” – otkriveno 
u Montecassinu 1414., a objavljeno u Rimu u prvoj inkunabuli 1480. g. 
Samo kroz 16.v. knjiga je imala 26 izdanja, a u 18. i 19. v. još 24.

• Donesena su dva edikta koja svjedoče o zabrani nedopuštenih 
iskapanja i otuđivanja: Edikt kardinala Spinole, 1704. g. i edikt kardinala 
Albanija.

• Nova arheološka istraživanja pridonose klasicizmu:

- Istraživanja Herculanuma, 1711. g. – arhoeloška devastacija, 
ali 1738. g. pod vodstvom napuljskog kralja Karla Burbonskog 
počinju sistematska iskopavanja (do 1759. g.)

- Iskopavanja na rimskom Palatinumu, 1720. g.

- Iskopavanja u Hadrijanovoj vili kod Tivolija, 1742.

- Otkriće Pompeja, 1748. g.

- Arheološke kampanje na nalazištima južne Italije i Sicilije, 
istraživanja dorskih hramova Paestunma, Agrigenta i Selinunta.

• Dvije osobe su najviše doprinijele razvoju arheološke znanosti i 
povijesti umjetnosti: J.J. Winkelmann (1717-1768.) i A.R. Mengs (1718-
1779.).

• J.J. Winkelmann u rodnom Dresdenu objavljuje studiju “Misli o 
ponašanju Grka u slikarskim i kiparskim djelima”. Na putu za Grčku 
dolazi u Rim 1755. g. i u Italiji boravi duže vrijeme. Razvio je teoriju 
ljepote zasnovanu na skladu klasične antičke epohe; klasificirao 
umjetnost, njena razdoblja i umjetnike i došao do tzv. “kulminacijskih 
tačaka” koje prepoznaje u djelima Fidije, Michelangela, Rafaela, i 
konstatira o devalviranim razdobljima koja se nalaze između tih vrhova.

• Mengs se u svojim djelima najviše ugleda na Rafaela, jer se uglavnom 
oslanjao na antičke slikare visoke renesanse.

• Francuski slikar David i talijanski kipar Canova su kasnije razvili 
klasicizam u umjetničkom stvaralaštvu.

• Francesco Milizia - teoretičar arhitekture koji je prihvatio 
Winkelmannove ideje. Koncept “prirodnih modela” nastojao je 
primijeniti u tumačenju porijekla i civilne 	 arhitekture. Tražio je da se 
sve što je “lijepo” odražava kao i “korisno” pa i 	 arhitektonski ukras 
treba proizlaziti iz karaktera zgrade i njene funkcije. Njegov racionalizam 

došao je do izražaja u djelima “Život najslavnijih arhitekata” iz 1768. g. i 
“Princip arhitekture” iz 1785. g.

• Giovanni Battsta Piranesi (1720-1778.) je teoretičar koji je pridonio 
razvitku klasicizma. Napisao “Veličanstvenost arhitektura Rimljana”, 
1761. (vrednovanje rimske arhitekture u odnosu na grčku).

• Za  vrijeme pontifikata pape Pija VII obnavlja se:

- Koloseum – izrada kosog potpornog zida, ujedno i prvo 
obilježje znanstvenog pristupa jer su potporni elementi izrađeni 
od opeke da bi se razlikovali od izvornog zida.

- Konstantinov slavoluk i sistematsko iskopavanje Foruma.

- Zahvate na Titovu slavoluku izvodili su R. Stern i G. Valadier 
(najpoznatiji konzervator 19. vijeka). Slavoluk je 1821. g. 
oslobođen kasnijih dodataka, a zatim i kompletiran prema 
izvornom obliku. Novi dijelovi se razlikuju materijalom od 
izvornih, a izvedeni su bez dekorativnih detalja.

- Slavoluk Septimija Severa obnovio je i uredio Valadier na isti 
način kao i Titov slavoluk.

- Valadier radi ambijentalnu restauraciju hrama Antonina i 
Faustine u Rimu na osnovu svoga projekta i pretvara ga u 
baroknu crkvu.

- Valadier radi niz projekata kompletiranja nedovršenih crkvenih 
objekata u neoklasičnom stilu u Rimu (S. Pancrazio i Ss. 
Appostoli).

- Najzanimljiviji prijedlog za obnovu daje Valadier 1823. g. On 
predlaže modifikaciju transepta u S. Paolo furi le mura koja je 
izgorjela, a zadržavanje samo petine tijela crkve. Komisija pape 
Lava XII. odlučila se za vraćanje na prvobitno stanje, uključujući 
i obnovu atrija.

• Dovršenje Milanske katedrale pokazuje primjenu “stilske 
obnove” jedne srednjevjekovne građevine - najizrazitijeg primjera 
zapadnoeuropske gotike u Italiji. U 15. v. ostala je nedovršena (gornji 
dijelovi bočnih strana i zap. pročelje). Pellegrini je 1547. g. projektirao 
dovršetak gradnje, a projekt nastavlja Richini, dok na kraju Buzzi vraća 
gotički izgled. 1700. g. javlja se Castellijev projekt i niz različitih varijanti 
tijekom 18. v. Krajem stoljeća Amati i Zamoia projektirali su konačno 
rješenje.

• Prve kompozicije arheoloških spomenika u neoklasicističkom stilu 
(prva anastiloza). Obnavljaju se i djelomično podižu građevine u 
Pompejim i na Siciliji gdje je 1836. g. došlo do djelomičnog preslagivanja 
hramova Kastora i Poluksa u Agrigentu.

Hram Antonine i Faustine, koji je bio preuređen u baroknu crkvu, nije 
se samo oslobodio barokne nadogradnje, nego je bio predviđen i za 
ambijentalnu restauraciju.

Klasicizam – karakterističan primjer tadašnjeg pristupa - 
degradacija prema današnjem stavu restauratorske doktrine – 
napoštovanje prethodnih historijskih slojeva

Iskopavanje rimskog Foruma i popravak pojedinih spomenika, a 
karakterističan je zahvat na Titovom slavoluku, koji je prvo oslobođen 

dijelova iz kasnijih perioda, a onda dovršen prema izvornom obliku.

Klasicizam – karakterističan primjer tadašnjeg pristupa - 
degradacija prema današnjem stavu restauratorske doktrine – 

napoštovanje prethodnih historijskih slojeva

Akropola – nakon oslobađanja od Turaka postaje poprište raznih 
zahvata obnove i zaštite. Citadela u turskom periodu, i kao takva meta 

mletačkih napada, a osim toga i degradirana od strane stanovništva 
koje je izgradilo naselje na antičkim ruševinama, dalje je degradirana 

i u periodu klasicizma, kada ekspedicija Lorda Elgina ogroman 
broj skulptura odnosi u englesku, gdje su danas izložene u British 

Museum-u.

Klasicizam – karakterističan primjer tadašnjeg pristupa - 
degradacija prema današnjem stavu restauratorske doktrine 

Dolazi i do prve pojave zahvata anastiloze. Obnavljaju se građevine u Pompejima i 
Siciliji.

Romantizam - kraj XIX vijeka

Kako je romatizam nastao kao reakcija na racionalizam klasicističkog perioda, tako i u 
oblasti arhitekture dolazi do odbacivanja racionalnog modela svjetskog nazora klasičnog 
antičkog svijeta i započinje vrednovanje srednjovijekovne kulture i umjetnosti.To 
interesovanje upravo za period srednjeg vijeka je posljedica buđenja nacionalne svijesti 
u epohi romantizma, a nacionalna svijest mnogih zemalja Evrope započinje upravo 
ranim srednjim vijekom.

Najznačajnije historiografske činjenice iz perioda romantizma:

• Merime (1803-70.) francuski generalni inspektor spomenika, upozorava 
na konzervaciju kao primaran zadatak, ali stvara teoretsku osnovu za 
restauracijske akcije stavom: “Kad su izgubljeni tragovi starijeg stanja 
najpametnije je kopirati analogne elemente istog vremena i područja” = 
restauracija romatizam. U njegovo vrijeme pojavljuje se najveći resturator 
historijskih građevina 19. vijeku. – Viollet le Duc. 

• Katedrala u Kolnu je najpoznatiji primjer romatičarskih restauracija u 
Njemačkoj. Podignita je u 13. v. i sukcesivno dograđivana; 1824. i 1842. 
izgrađuju se nedovršeni dijelovi. Radovima rukovodi Schmidt. 

• Alfredo d’Andeade sljedbenik V. le Duca u Piemontu i Liguriji. Obavio 
je zahvate na crkvi S. Donato u Genovi, rekonstrukciju Val d’aosta i 
rekonstrukciju u Parco del Valentino.

• Katedrala u Amalfi - uklanjanje autentične arhitektura kasnijeg 
razdoblja u svrhu vraćanja stilskog jedinstva. 1880. i 1894. g. arhitekti 
Alvino i dellaCorte su poduzeli radove  uklonivši barokno pročelje, a 
novo su sagradili u “almafitanskom stilu”.

• Milanski Castel Sforzesco - obnova srednjevjekovne arhitekture i kasna 	
romantičarska restauracija – Luca Beltrami 1893.

• Crkva Sta Maria in Cosmedin u Rimu obnovljena je 1892-8. 
Uklonjena je Sardijeva barokna fasada iz 1718.g. Nastaje kao protest 
na nekontrolirane akcije, a začetke vidimo kod Hugoa i Vitea. Glavni 

ideolog bio je Ruskin.

• W. Morris - osnivač društva za zaštitu starih građevina (Society for the 
Protection of  Ancient Buildings) 1877. Bavi se stilskim obnovama.

• Montalambert, Dederon, Anatol France suprostavljaju se le Ducu. 
Prihvaćaju borbu protiv restauracija i nastavljaju Hugoove i Viteove 
ideje.

Carcassone u Francuskoj – buđenje nacionalne svijesti, 
koje se odrazilo u arhitektonskim restauracijama. 

Upravo je srednjevijekovni stil u arhitekturi izražavao 
regionalnu posebnost.

Romantizam – započinje razvoj doktrine zaštite – 
restauratorski pravac. Iako je Viollet le Duc dvorac 
rekonstruirao prema preciznim analizama stilskih 

karakteristika srednjeg vijeka, to je i dalje samo 
pretpostavka o autentičnom izgledu.

Obnova katedrale u Kolnu, koja je podignuta u XII vijeku i tokom stoljeća 
konstantno dograđivana, rađena je s zahtjevom za stilskim kompletiranjem, a na 
temelju isključive komparacije sa drugim gotičkim objektima.

Primjer uklanjanja arhitekture kasnijih perioda, a u svrhu stilskog 
jedinstva, jeste katedrala u Amfali, koju je obilježavala barokna fasada 
bogata štukaturama. Arhitekti Alvini i Della Corta uklanjaju barokno 
pročelje i grade novo u srednjovjekovnom „amalfitanskom“ stilu. Nije 
poznato koliko je bilo ostalo od izvornog srednjevjekovnog pročelja, 
pošto arhitekti nisu ostavili nikakvih podata – što je takođe jedna od 
karakteristika nekontrolisanih restauratorskih radova tog perioda. 

Romantizam – postizanje “jedinstvenog stila” na osnovu 
pretpostavke

Obnova zvonika crkve Sv. Marka u Veneciji iz XII vijeka, koji je na 
početku 20. vijeka bio toliko dotrajao, da se urušio. Tada su se javile 
dileme oko toga da li se treba restaurirati u nekom novom obliku, da 
li rekonstruisati ili ga nikad ne obnoviti na izvornom mjestu. Na kraju 
je prevladalo mišljenje da ga treba faksimilski rekonstruisati na istom 
mjestu i u istom obliku, volumenu i materijalu. To su zhtijevali ne samo 
funkcionalni i historijski razlozi obnove tako jednog značajnog objekta, 
već i urbanistički razlozi vraćanja ravnoteže dvama trgovima: Piazzi i 
Piazzeti Sv. Marka, koje je baš zvonik regulirao.

Obnova zvonika crkve Sv. Marka u Veneciji

Romantizam – pozitivan primjer restauracije

Uklanjanje Bernninijevih zvonika na Panteonu.

Romantizam – još jedna intervencija na Panteonu – 
čišćenje od  “novih” struktura

04 Razvoj metoda zaštite kroz historiju

Sažetak

Historijski pregled zaštite graditeljskog naslijeđa svjedoči o značajnim zahvatima na 
graditeljskom naslijeđu kroz sve značajne historijske slojeve. Pregled koji je dat kroz 
primjere i dokumente potvrđuje da je od uvijek postojala ( istina, neartikulirana) svijest 
o značaju graditeljske baštine. Ovdje nije samo riječ o pojedinačnim objektima i/ili 
cjelinama nego i o odlukama koje su vladari donosili dajući upute kako treba čuvati i 
obnavljati akcentiranu baštinu.

Prateći historijat i definirane epohe može se utvrditi da je riječ o karakteristikama koje 
stilske odrednice nose kao specifičnost perioda uopšte. Lekcija prati pregled zaštite 
spomenika prije primjene naučno utemeljenih metoda zaštite.







Fasada Celsusove biblioteke, Efes, Turska

Uvod u savremeni pristup graditeljskog naslijeđa

Biološka zaštita do Atenske povelje

Razdoblje biološke zaštite je uvod u takav pristup zaštiti i obnovi graditeljskog naslijeđa 
koji nazivamo savremeni i koji nastaje poslije drugog svjetskog rata, kada se uvodi i 
pojam aktivne zaštite - pretača je savremenog pristupa zaštite i obnove graditeljske 
baštine.

Razdoblje biološke zaštite traje od kraja XIX vijeka pa do sredine XX vijeka.

Naziv “biološki”nastao je kao posljedica vrednovanja cjelokupnog „biološkog“ rasta 
povijesnih građevina, odnosno vrednovanja promjena i razvoja koje je građevina prošla 
od svog nastanka do najnovijeg perioda, pa se zaštita nije mogla svesti na samo jednu 
epohu u razvoju.

Zahtijeva se znanstveni pristup zaštiti, te se potpuno isključuje postupak kompletiranja 
nedovršenih spomenika.

Razlikuju se dvije karakteristične škole u ovoj fazi zaštite spomenika:

	 • TALIJANSKA - čiji je nosilac Camillo Boito

	 • AUSTRIJSKA - sa predstavnicima Maxom Dvorakom i Aloisom Riegelom

Dok talijanska škola preuzima dobre strane Ruskinovih i le-Duc-ovih učenja, austrijska 
škola je više okrenuta restauratorskom Ruskinovom pravcu, ali insistirajući na 
znanstvenom pristupu.

Alois Riegl (1858-1905.)

je bio jedan od osnivača moderne znanosti o historiji umjetnosti. Od 
1894. g. bio je prof. na Bečkom sveučilištu. 

Iznio je teoriju o umjetničkom htijenju. 

“Die Spatromanische Kunstindustrie” – teorija o umjetničkom htijenju – 
osnova za vrednovanje svih stilskih epoha; različiti dometi u umjetnosti 
posljedica su različitih htijenja pa su sva razdoblja zato jednako vrijedna i 
treba ih jednako štititi. 

“Der Moderne Denkmalkultus” – klasificirao je različite kriterije i 
vrijednosti i time stvorio temelje moderne analize umjetničkog naslijeđa. 
Tom se analizom dolazi do različitih vrijednosti spomenika (vrijednost 
starosti, historijska, umjetnička, uporabna vrijednost). Na osnovu tih 
vrijednosti stvaraju se kriteriji o zaštiti spomenika. 

Zaslužan je za osnivanje mreže konzervatorskih institucija.

Vrijednosti spomenika po Rieglu: 

1. vrijednost starosti – vrijednost izgleda, a ne zbivanja, svaki materijal 
od kojeg je načinjen spomenik podložan je promjenama; vrijednost nečega 
što je istrošeno trajanjem 

2. historijsla vrijednost – vrijednost svjedočanstva, spomenik svjedoči o 
zbivanjima u kojim je sudjelovao 

3. vrijednost htijenja – posljedica umjetničkog htijenja 

4. uporabna vrijednost – sadržaj, ono čemu spomenik služi 

5. umjetnička vrijednost – ono po čemu je spomenik umjetnost 

Max Dvorak (1874 – 1921) 

učenik je Wicckoffa i Riegla, od 1905. g. profesor historije umjetnosti na 
Bečkom sveučilištu, predstojnik Instituta i Državnog konzervatorskog 

ureda. 

Razvio je Rieglove teorije o vrijednosti zaštite umjetničkog djela. 
Odbacio je teorije o čistom stilu i opredjelio se isključivo za 

konzerviranje. 

Konzervirati, a ne restaurirati. 

“Katekizam zaštite spomenika”, ključno djelo iz 1916. g., a u djelu 
“Umjetničko djelo kao odraz duha vremena” postavlja principe biološke 

zaštite.

Na principima vrednovanja koje su uspostavili Camillo Boito, a zatim i Gustavo 
Giovannoni, nastala je prva savremena međunarodna povelja o zaštiti graditeljske 
baštine – Atenska povelja 1931.g.

Poslijeratni period aktivne zaštite graditeljskog 
naslijeđa

Poslijeratno razdoblje donosi daljnju evoluciju znanstvene zaštite graditeljskog naslijeđa, 
koja se ispoljava savremenom doktrinom, nazvanom “aktivna zaštita”.

Termin „aktivna zaštita“ upotrijebljen je zato da bi se naglasilo osnovno obilježje novih 
pogleda na očuvanje kulturnog naslijeđa poslije drugog svjetskog rata, a to je aktivna 
uloga svih nosioca zaštite u rješavanju veoma složenih problema graditeljske baštine.

Za razliku od ranijeg jednostranog gledanja na graditeljsko naslijeđe kao “spomenike” 
isključivo historijsko-umjetničkog karaktera, aktivna zaštita posmatra historijski 
ambijent i objekte kao dijelove živog organizma. Interes se proširuje sa “spomenika” 
na historijski ambijent.

Razlika aktivne zaštite od biološkog pristupa je u tome što se znanstvenom valorizacijom 
otvaraju mogućnosti isticanja pojedinih slojeva, i uklanjanje manje vrijednih, dok 
je biološka zaštita zagovarala zaštitu svih povijesnih slojeva bez obzira na njihovu 
vrijednost.

Frauenkirche, Dresden, Njemačka - primjer rekonstrukcije na osnovu 
postojeće dokumentacije

Izvorno, Frauenkirche u Dresdenu je crkva iz klasicističkog perioda 
izgrađena između 1726. i 1743. Nastradala je u savezničkom 
bombardovanju u toku drugog svjetskog rata. Na fotografiji je stanje iz 
1967. kada se urušila centralna kupola.

Ruševine su dugi niz godina zadržane u sjećanje na razaranje grada, da bi 
1985. bilo odlučeno da se crkva podvrgne rekonstrukciji. Međutim, malo 
je toga urađeno sve do ujedinjenja Njemačke. Rekonstrukcija je završena 
2005. godine.

Montecassino, Italija – primjer rekonstrukcije na osnovu 
postojeće dokumentacije

Glasoviti benediktanski samostan Montecassino, koji je 
tokom savezničkog oslobađanja Italije zbog svog istaknutog 

topografskog položaja predstavljao glavnu stratešku tačku 
njemačke odbrane, pa je, izložen dugom razaranju s kopna i 

mora, bio gotovo do temelja porušen.

Kulturno-historijski značaj i drugi faktori (uključujući i 
turističko-ekonomske) utjecali su na odluku o potpunoj 

rekonstrukciji, koja je izvedena na osnovu potpuno sačuvane 
historijske i tehničke dokumentacije).

Regensburg, Njemačka – Jedan od primjera rehabilitacije kompletne 
stare jezgre, koje su godinama nakon rata ostale napuštene

U mnogim starim gradovima poduzeti su zamašni radovi rehabilitacije 
zapuštenih i ratom porušenih stambenih četvri, kao što je npr, riječ o 
Regenburgu, Nurnbergu, Ladenburgu, Celleu.

Ovo su bili kompleksni radovi sa primjenom raznih metoda, od 
rekonstrukcije do izgradnje novih građevina.

Urbino, Italija – Studentsko središte smješteno je jedan kilometar 
izvan gradskih zidina

Najpotpuniju urbanističku intervenciju jednog značajnog historijskog 
središta predložio je Giancarlo De Carlo svojim planom uređenja i 
zaštite Urbina. U realizaciji tog plana autor je predložio razne modele 
koje aktivna zaštita prihvata u rehabilitaciji jedne historijske sredine: 
od rehabilitacije postojećeg ali neiskorištenog spiralnog pristupa 
gornjem dijelu grada, preko adaptacije žandarskih kasarni u Pravni 
fakultet, sasvim nove interpolacije bloka pedagoškog fakulteta, koji se 
u vanjskom korpusu ambijentalno potpuno podređuje okolini, do nove 
izgradnje studentskog središta izvan povijesnog grada koja na svoj način 
odražava respekt prema staroj aglomeraciji, kroz materijale i formu, 
slijedeći konfiguraciju terena.

Urbino, Italija – Interpolacija bloka pedagoškog fakulteta 
unutar gradskih zidina

Principi zaštite u savremenom pristupu graditeljskoj baštini su:

1. stručni i znanstveni postupak - multidisciplinarnost

2. zaštita i obnova

3. korištenje - uključenje u svakodnevni život

Ti principi se sprovode kroz sljedeće vidove zaštite:

1. pasivnu zaštitu

2. fizičku zaštitu

3. aktivnu zaštitu - iznalaženje metode ponovnog uključenja graditeljskog 
naslijeđa u savremeni život - aktivno korištenje

istraživanje, dokumentiranje, analiza, valorizacija, 
odabir metoda zaštite + planska dokumentacija 

PASIVNA ZAŠTITA

+ PRIMJENA METODA ZAŠTITE

→ FIZIČKA ZAŠTITA

fizička zaštita + feasibility studija + plansko 
korištenje 

AKTIVNA ZAŠTITA

Cilj aktivne zaštite jeste da se:

na najbolji način sačuvaju i prezentiraju izvornost, osobenost i ljepota baštine u 
urbanističkom, arhitektonskom, estetskom, oblikovnom i dokumentarnom smislu, ali 
pod uvjetom njene integracije u savremeni život.

Za očuvanje autentičnih vrijednosti baštine i njeno aktivno uključivanje u savremeni 
život, neophodno je odrediti način i razinu nove intervencije koja će poštivati 
naslijeđeno, a omogućiti evoluciju arhitektonskom stvaralaštvu.

To se ne odnosi samo na vrijedne objekte i cjeline gdje se zahtijevaju samo 
konzervatorsko - restauratorski radovi, već i na one transformirane, degradirane, 
oštećene, ruševne i devastirane.

ISTRAŽIVANJE I
DOKUMENTIRANJE

+ planiranje

PASIVNA ZAŠTITA

FIZIČKA ZAŠTITA
+ korištenje

AKTIVNA ZAŠTITA

Pri tome treba naglasiti da naša savremena epoha mora dati svoj doprinos u 
dogradnji, transformaciji i revitalizaciji baštine kao što su to činile sve prethodne 
epohe. Taj doprinos mora biti primjeren našem vremenu i arhitektonskom 
stvaralaštvu i ne bi smio oponašati prethodne načine izražavanja.

Ovi ciljevi se sprovode kroz odabir jedne ili više metoda obnove i zaštite, kojem 
prethodi iscrpan metodološki postupak usko vezan za zaštitarsku struku, a praćen je 
nizom istraživanja i analiza onih naučnih disciplina koje su indirektno vezane za ovaj 
složeni proces.

U Venecijanskoj povelji iz 1964. govori se najprije o konzervaciji, koja prvenstveno 
znači stalno održavanje spomenika, ali se dozvoljava i restauracija. 

To je „operacija koja se može vršiti samo u izuzetnim slučajevima. Njen cilj je da 
sačuva i da otkrije estetske ili historijske vrijednosti spomenika, a zasniva se na 
poštovanju stare materije i autentičnih dokumenata. Ona se mora zaustaviti tamo 
gdje počinje pretpostavka; svako dograđivanje zasnovano na pretpostavkama ili svako 
dopunjavanje koje se pokaže neophodnim iz estetskih ili tehničkih razloga treba 
proizići iz arhitektonske kompozicije i nositi pečat našeg vremena.“

Metode zaštite su vrlo različite u odnosu na tretman graditeljskog naslijeđa; 
stepeni intervencija su od potpunog respekta prema zatečenom stanju kroz čisto 
konzervatorske postupke, koji u sebi nose manji ili veći stepen konsolidacije ili 
zamjene pojedinih dijelova radi konstantnog održavanja, do veoma radikalnih zahvata 
kao što su rekonstrukcija, dislokacija ili nova izgradnja u povijesnom ambijentu.

05 Uvod u savremeni pristup graditeljskom naslijeđu

Sažetak

Biološka zaštita je u prvoj fazi bila usmjerena ka sublimaciji restauratorske i 
konzervatorske škole, ali u ovoj lekciji upoznajemo se sa razvojem biološkog pravca 
gdje razlikujemo dvije karakteristične škole u ovoj fazi zaštite spomenika:

1. talijanska - čiji je nosilac Camillo Boito

2. austrijska - sa predstavnicima Maxom Dvorakom i Aloisom Riegelom

Takođe je obrađen i poslijeratni period aktivne zaštite graditeljskog naslijeđa gdje se 
definira pojam aktivne zaštite. Definisani su i principi zaštite u savremenom pristupu 
graditeljskoj  baštini kao i način kako se ovi principi sprovode.

Objašnjenje procesa zaštite kroz pasivnu i aktivnu zaštitu, dovodi i do zaključka o razlici 
u metodologijama koje se primjenjuju. Dati su i ciljevi procesa aktivne zaštite, tako da 
bi se razumjeli razlozi koji opravdavaju zašto je proces aktivne zaštite metoda izbora.

Definiranje konzervacije i restauracije u okviru suvremenog metodološkog postupka 
pomaže razumijevanju zaštite graditeljskog naslijeđa.







Santa Maria del Fiore, Firenca, Italija





POGLAVLJE 2

Metode zaštite

U prethodnom poglavlju smo izvršili pregled razvoja metoda zaštite kroz historiju, te 
smo radi poređenja dali i savremene definicije konzervacije i restauracije.

U ovom predavanju se vrši pregled svih fizičkih intervencija koje zovemo savremene 	
metode zaštite.

Također smo rekli da se sve metode zaštite mogu svrstati u dvije velike skupine:

1. RESTAURACIJA

2. KONZERVACIJA,

pri čemu restauracija podrazumijeva obnovu, a konzervacija zaštitu.

Restauracija

Definicija restauracije:

Pod pojmom restauracije se podrazumijeva postupak obnove graditeljskog naslijeđa, 
kojim se povijesnim građevinama, odnosno cjelinama dodaju dijelovi, koji su postojali 
u izvornom izgledu ili u jednoj od razvojnih faza, a danas nedostaju. Ovom metodom 
obnavljaju se graditeljska dobra djelomično ili u cjelosti u izvornom obliku ili u obliku, 
kojim se na osnovu valorizacije utvrdi da je najprikladniji za zaštitu, suvremenu 
prezentaciju i korištenje. 

To je jedna od najstarijih metoda zaštite i naročito je bila razvijena u doba romantizma, 
ali je u istom tom periodu bila proglašena sasvim neprihvatljivom u okviru suprotnog 
konzervatorskog pravca. Uskoro je ponovo bila otkrivena njena neophodnost, pa se u 
Atenskoj povelji kaže:

 „...da unatoč različitostima posebnih slučajeva, kojima mogu 
odgovarati i posebna rješenja, prevladava kod različitih država 
učesnica opće nastojanje k napuštanju cjelovitih restauracija. 
U slučaju kad se obnove čine neophodnim zbog degradacije 
i rušenja, preporuča se  uvažavanje povijesnog i umjetničkog 
djela prošlosti, bez isključivanja stila bilo koje epohe.“

Restauracija - Peristil, Split, Hrvatska

Peristil je primjer povijesne slojevitosti, gdje je iscrpnim analizama i 
valorizacijom ustanovljeno da je ispravno zadržati sve slojeve. 

Primjenjena je restauracija (a nakon toga konzervacija), sa manjim 
zahvatima anastiloze, dok je unutrašnjost objekata adaptirana. Restauracija 
se, kao i ostale metode obnove i zaštite, gotovo nikada ne primjenjuje 
samostalno.

Restauracija - Pučko sveučilište, Split, Hrvatska

Na osnovu valorizacije je ustanovljeno da postojeći noviji povijesni 
sloj potpuno degradira prvobitnu arhitekturu, pa je prednost data 
srednjevjekovnom sloju, koji ima istaknute historijsko-umjetničke 

vrijednosti. 

Tako su na istočnom dijelu zgrade zatvoreni noviji otvori i ponovo 
vraćena prvobitna romanička kompozicija fasade, što odgovara i 

prostornoj dispoziciji revitalizirane zgrade, a na sjevernoj dvorišnoj 
fasadi uklonjeno je novije stepenište, ispod kojeg su se otkrili znatni 

ostaci kasnogotičke lože.

Restauracija - Pučko sveučilište, Split, Hrvatska – stanje istočne 
fasade prije restauratorskog zahvata

Restauracija - Pučko sveučilište, Split, Hrvatska – stanje istočne 
fasade poslije restauratorskog zahvata

Konzervacija

Definicija konzervacije:

Konzervacija predstavlja postupak zaštite i održavanja graditeljske baštine u onakvom 
stanju kakvo je zatečeno in situ u datom trenutku, posebnim tehnikama zaštite materijala 
i konstrukcije, uz potrebne akcije konsolidacije i zamjenu pojedinih dijelova, zavisno od 
trajnosti materijala.

„Konzervacija spomenika na prvom mjestu zahtijeva njihovo 
stalno održavanje“

– stoji u Venecijanskoj povelji iz 1964.

Primjena konzervacije (kada i zašto):

1. kada je graditeljsko naslijeđe u takvom stanju očuvanosti, sa takvom 
prezentacijom svojih kulturno-historijskih vrijednosti i u takvoj današnjoj 
primjerenoj namjeni, da osim eventualnih konsolidacijskih radova nema 
potrebe za bilo kakvom intervencijom, kojom bi se mijenjao njen karakter 
ili funkcija;

2. kada je graditeljsko naslijeđe toliko porušeno da predstavlja arheološki 
objekat, kod kojeg – osim eventualnih konsolidacijskih i drugih zaštitnih 
radnji – nisu potrebni niti dozvoljeni nikakvi drugi bitni zahvati.

Pod konzervacijom i održavanjem podrazumijeva se opskrba građevina potrebnim 
tehničkim uređajima (komunalne instalacije, grijanje itd.) te čitav niz konsolidacijskih 
radnji, a česta je praksa i izrade zaštitnih dodataka, npr. zaštitnih krovova, privremenog 
karaktera.

Apsolutna konzervacija lakše je primjenjiva kod povijesnih građevina, nego kod 
povijesnog grada ili naselja, jer urbane ili ruralne cjeline predstavljaju daleko složeniji 
organizam.

Konzervacija - Villa Romana del Casale - Sicilija, Italija

Ostaci rimske vile iz 4. vijeka, sa najvećim, najbogatijim i 
najkomploksnijim mozaicima iz rimskog perioda na svijetu, 
uvršteni su na UNESCO-vu listu svjetske kulturne baštine.

Ostaci su konzervirani, a prvenstveno radi zaštite mozaika, 
ruševina je natkrivena laganom aluminijskom konstrukcijom 

s prozirnim plastičnim pločama, slijedeći u osnovi izvornu 
tlocrtnu dispoziciju.

Konzervacija - Hram boginje Ceres u Paestumu

Rekonstrukcija

Definicija rekonstrukcije:

Rekonstrukcija je postupak očuvanja graditeljskog naslijeđa, kojim se obnavlja 
povijesna građevina ili cjelina, koja je bila porušena potpuno ili u svom većem dijelu. 
Rekonstrukcija je prema tome potpuniji i mnogo radikalniji vid restauracije, pri kojem je 
srazmjerno veći broj novoobnovljenih nego autentičnih dijelova, dok je kod restauracije 
taj odnos obrnut.

Primjena rekonstrukcije (kada i zašto):

Do primjene rekonstrukcije u savremenoj konzervatorskoj praksi se dolazi samo u 
iznimnim slučajevima i to:

1. kad je autentična građevina ili cjelina naglo porušena (u ratnim 
razaranjima ili elementarnim nepogodama i sl.), a postoje izrazite 
kulturne, duhovne, estetske, političke ili druge potrebe da se ona obnovi 
u svom prvobitnom odnosno ranijem izgledu.

2. kad takva obnova, bez obzira na vrijeme ili način rušenja graditeljskog 
dobra, ima istaknut kulturni, odgojni ili drugi značaj.

Rekonstrukcija - Ise velikog Shrine, Naiku, Japan

Ise hram, današnja riznica Shinto religije, od svog nastanka u 
ranom srednjem vijeku, replicira se svakih dvadeset godina. 

Kako je izgrađen od krhkog lokalnog drveta, njegov vijek 
trajanja u vlažnim klimatskim uslovima Japana je kratak. Zato je 
jedini način očuvanja ove vrijedne građevine podizanje njegove 

replike još za vrijeme trajanja ranijeg objekta.

Rekonstrukcija - Staro Mjesto, Varšava, Poljska

Najpoznatiji primjer rekonstrukcije povijesne cjeline u svijetu, 
koja je gotovo u cjelosti (80%) porušena u bombardovanju u II 

svjetskom ratu, jeste Staro Mjesto u Varšavi. 

Nisu rekonstruisane sve etape u razvoju stare historijske jezgre, 
nego samo one “starije”. Nije poštovan kontinuitet u razvoju, 

povjesna slojevitost, niti sve transformacije koje je cjelina 
morala proći kroz viševjekovnu egzistenciju.

Rekonstrukcija - Trgovke, Brusa bezistan, Sarajevo

Prsten dućana oko samog nuklusa bezistana, rekonstruiran je u 
potpunosti, ali s obzirom da nije postojalo dovoljno podataka o 
izvornom stanju i da su učinjeni ustupci savremenim zahtjevima, kao 
što je visina tavanice, rekonstrukcija je ustvari samo - interpretacija.

Međutim, pojedini detalji nisu bili toliko vrijedni, da bi se zbog njihove 
vjerne rekonstrukcije omalovažavala njihova prostorna, oblikovna i 
ambijentalna vrijednost, tako da je rekonstrukcija bila prihvatljiva.

Rekonstrukcija - Stoa, Atena, Grčka

Atenska stoa ispod atenske akropole, rekonstrisana je 1952. g. 

Stoa je obnovljena oslanjajući se na dobro proučenu studiju prvobitnih 
oblika i više s odgojno-obrazovnim ciljem “muzeološke” obnove nekog 
antičkog objekta - muzej in situ.

Međutim, mnogi stručnjaci odbacuju takvu vrstu obnove davno 
nestalog objekta, pogotovo jer ostavlja utisak isuviše “novog” objekta u 
tako značajnom arheološkom lokalitetu kao što je atenska Agora podno 
Akropole.

Anastiloza

Definicija i primjena anastiloze:

Rekompozicija je metoda zaštite kojom se porušeni izvorni dijelovi postavljaju 
na svoje mjesto i u svoju prvobitnu funkciju, pa se tako povijesnom dobru vraća, 
djelimično ili u cjelini, prvobitni oblik.

Rekompozicija takođe može biti samostalna metoda, ali se javlja i u postupku s 	
drugim metodama restauracije i revitalizacije.

Postoji potpuna anastiloza – primjenjiva kod naglih razaranja graditeljskog naslijeđa, i 
daleko češća, djelimična anastiloza (arheološki lokaliteti).

Anastiloza - Hram C, Selinunt, Sicilija, Italija

Jedan od najpoznatijih grčkih polisa, Selinunt na Siciliji, bio je 
gotovo potpuno porušen, te je anastilozom, djelimično vraćen 

izgled pojedinih objekata.

Arheološko nalazište se sastoji od pet hramova na akropoli, a 
najuspješnije je obnovljen E hram - Hram boginje Here.

Dislokacija

Definicija dislokacije:

Dislokacija je premještanje objekata i cjelina na drugu lokaciju i kao metoda se 
dopušta samo u slučaju kada se nijednom drugom metodom ne može očuvati 
kulturno dobro na izvornom mjestu.

Primjena dislokacije (kada i zašto):

Takvi se slučajevi javljaju prilikom izvođenja velikih hidrotehničkih radova, kada 
se prostori u kojim se nalaze povijesne građevine ili cjeline moraju pretvoriti u 
akumulacijska jezera, pa se kulturna dobra mogu sačuvati jedino premještanjem na 
novu lokaciju, koja u pravilu treba biti što bliže izvornom položaju da bi se dobro 
našlo u istom geografskom prostoru.

Mnogi teoretičari zaštite spomenika ne odobravaju ovo metodu, argumentirajući svoj 
stav da je umjetničko djelo sraslo sa svojim ambijentom iz kojeg se ne smije izdvojiti.

Dislokacija - Hram Ramzesa II, Abu Simbel, Egipat

Jedan od najpoznatijih primjera cjelovite dislokacije jeste dislokacija 
hrama Ramzesa II u Abu Simbelu. 

Izgradnjom Aswanske brane za veliko jezero Naser u Gornjem Nilu, 
izvorna lokacija hrama našla bi se pod vodom. 

Prema projektu dislokacije, dijelovi hrama su sječeni i u komadima 
prenošeni na novu lokaciju u blizini izvorne, ali na znatno višoj koti. 
pri tome su starom hramu vraćeni slični topografski uvjeti prostora u 
pećini, s tim da je prethodno izvedena betonska zaštitna kupola, koja je 
ostala nevidljiva.

Dislokacija - Hram Ramzesa II

Abu Simbel, Egipat

Maketa prvobotnog hrama koji je sada pod 
vodom i izmještenog hrama 500 m iznad – 
muzej Abu Simbel (slika iznad)

Proces dislokacije i transport segmenata 
hrama (slike desno)

Interpolacija

Definicija interpolacije:

Interpolacija je metoda popunjavanja povijesnog grada ili naselja novim objektom ili 
cjelinama. 

Najčešće se primjenjuje u postojećim blokovima u kojima se nalaze prazni prostori, 
radi zatvaranja kompozicijske i funkcionalne cjeline.

Osnovna karakteristika interpolacije je savremeni izraz koji se manje ili više usklađuje 
s postojećim ambijentom. U odnosu na taj osnovni kriterij usklađenja s zatečenim 
ambijentom, interpolacija može biti sasvim različita i javlja se u rasponu od svjesnog 
suprostavljanja ranijem izrazu do većeg ili manjeg podređivanju postojećem 
ambijentu.

Može se govoriti o tri osnove metode interpolacije:

1. metoda „u stilu“

2. metoda prilagođavanja

3. metoda kontrasta

Metoda “u stilu” je zvačnino osporena kao metoda „lažno historijskog“, ali i danas 
imamo brojne primjere objekata i čitavih cjelina koje su izgrađene ovom metodom.

Metoda kontrasta ima mnogo spektakularniji učinak od metode prilagođavanja, ali 
metoda prilagođavanja zahtijeva isto toliko, ako ne i više senzibiliteta autora.

Danas je često riječ o tzv. „interpolaciji starog u novo”, u slučaju kad se rijetke 
autentične građevine nalaze okružene novim objektima.

Interpolacija - Stambeno-poslovni objekat, Peristil, Split

Objekat Nevena Šegvića iz 1965. je veoma uspio primjer 
interpolacije. Izgrađen metodom kontrasta, poštovao je oblik 

parcele i visine susjednih objekata, ali je u potpunosti izraz 20. 
stoljeća. U prizemlju, gdje se nalazi antički pločnik i stub koji 
je bio na uglu gdje su se ukrštali Cardo i Decumanus, bili su 

vidljivi sa ulice kroz transparentno staklo poslovnog prostora. 
Međutim, nedavno je prizemlje u potpunosti degradirano 

postavljanjem reflektirajućih i zatamnjenih staklenih površina, 
koje ne daju nikakav nagovještaj da se u unutrašnjosti krije 

vrijedan dio kulturnog naslijeđa.

Interpolacija - Stambeno-poslovni duplex, Dresden, 
Njemačka

Interpolacija nagrađena 2008. nagradom Josef-Maria Olbrich. 

U ambijentalnoj cjelini između dvije historijske zgrade, 
postojala je praznina koja urbanističkim planom nije bila 

predviđena za izgradnju. Zbog toga je projektant, ujedno i 
vlasnik, projektovao objekat koji je potpuno transparentan i u 
kom su smješteni poslovni prostori njegovog biroa. Vertikalna 

i horizontalna profilacija su usklađene sa postojećim objektom, 
koji je restauriran i konzerviran i u kom se nalazi stan 

vlasnika. Stari objekat je nadograđen sa jednom etažom, zbog 
usklađivanja visina, te se sa te etaže pristupa krovnoj terasi na 
novom objektu. Ova dva objekta imaju zajedničke vertikalne 

komunikacije i oba nose obilježje pasivne kuće.

Interpolacija - Bošnjački institut - Sarajevo

Nekadašnji Gazi-Husref-begov hamam adaptacijom i nadogradnjom je 
u potpunosti degradiran.

Nadograđena struktura je djelimično izgrađena neuspjelom metodom 
kontrasta, a djelomično “u stilu”, dok funkcija ugrožava postojeću 
fizičku strukturu i u unutrašnjosti.

Interpolacija - The Red House, London, UK

Individualna stambena zgrada je izgrađena u zaštićenom historijskom 
tkivu u četvrti Chelsea, koja je nastala krajem 19. vijeka. 

Zauzima parcelu na kojoj su prethodno bile izgrađene dvije vikendice u 
neo-vernakularnom stilu. Kuća je potpuno izraz savremene arhitekture, 
izvedena u armiranobetonskoj konstrukciji, sa fasadom od francuskog 
kamena vapnenca. Međutim, objekat pored sve svoje savremenosti 
izuzetno dobro nadopunjuje postojeću historijsku strukturu, prateći 
odnos volumena, proporciju i materijalizaciju datu kao polazne 
elemente u kreativnom procesu. 

Dobitnik je, između ostalih, nagrade RIBA 2003, te nagrade Europske 
unije za suvremenu arhitekturu 2003 (uži izbor).

Adaptacija

Adaptacija nije metoda zaštite graditeljskog naslijeđa, ali je važan dio postupka aktivne 
zaštite graditeljskog naslijeđa. 

Fizičke intervencije u enterijeru potrebne za adaptaciju povijesnog objekta moraju biti 
prihvatljive u kontekstu njegove izvorne ili nove funkcije.	

Metoda adaptacije (u literaturi je ponekad istovjećuju s pojmom revitalizacije) je 
jedna od najefikasnijih načina suvremene zaštite i uređenja graditeljskog naslijeđa i 
uključenja u tokove današnjeg života.

Promjena funkcije zgrade davanjem neke namjene objektima koji su ostali bez žive 
funkcije, suština je adaptacije, i ona se javlja se uporedo s drugim metodama tj. s 
konzervacijom zatečenog objekta ili pak većim ili manjim restauratorskim radovima.

Venecijanska povelja iz 1964. preporučuje: 

„Za osiguranje zaštite spomenika uvijek je povoljnije ako 
oni imaju neku za društvo korisnu namjenu: davanje takve 
namjene je prema tome poželjno, ali se pri tome ne smije 
mijenjati unutrašnji raspored ni izgled građevine. Samo 
u tim granicama mogu se uzimati u obzir i dozvoljavati 
preuređenja koja zahtijevaju suvremene potrebe i način 
života.“

Pitanje funkcije povijesne građevine ili cjeline veoma su složene i ne ih se rješavati po 
nekom jedinstvenom modelu, jer i u odabiru  namjene graditeljskom naslijeđu postoji 
veliki raspon mogućnosti.

Adaptacija -Tate Modern, London, UK

Nekadašnja elektrana koja je prestala sa radom 1982., adaptirana je u 
Tate Modern, muzej savremane umjetnosti i otvoren za javnost 2000., 
prema projektu arhitektonskog biroa Herzog & de Meuron. Danas je 
najposjećeniji muzej savremene umjetnosti na svijetu, a u nekadašnjoj 
hali turbina, koja je postala ulazni hol-izložbeni prostor za posebne 
i velie eksponate, održavaju se izložbe kao što je poznata instalacija 
Shibboleth, kolumbijske umjetnice Doris Solcedo.

Interpolacija/adaptacija - Frosilos, Copenhagen, Holandija

Frosilos - stambeni kompleks nastao adaptacijom dva stara silosa, po 
projektu arhitktonskog biroa MVRDV.

Kako su silosi armiranobetonske konstrukcije, koje ne dopuštaju 
usijecanje velikih otvora, stanovi su “okačeni” s vanjske strane, dok su 
unutar jezgre postavljene samo vertikalne komunikacije, čim je stvoren 
raskošni hol.





102 06

06 Metode zaštite

Sažetak

Metode zaštite su alati koje koristimo prilikom fizičkih intervencija na graditeljskom 
naslijeđu. Date su sve osnovne metode koje se primjenjuju. Naglasak je na osnovne jer 
tokom daljnjeg upoznavanja sa metodama koje koristimo kao alate za intervencije na 
graditeljskoj baštini proces se usložnjava i svaki od postupaka koje provodimo u toku 
aktivne zaštite ima svoje varijable, a koriste se i metode drugih naučnih disciplina koje 
pomažu da intervencije u fizičkom smislu, obavljane na graditeljskoj baštini budu što 
tačnije i što uspješnije.







Džamija Shah Abbas, Isfahan, Iran

Metodološki postupak pri odabiru metode zaštite

Metodološki postupak je specifičan za svaki pojedini slučaj dobra koje se zaštićuje, bilo 
da se radi o cjelini, historijskoj građevini ili integralnoj baštini. 

Međutim, svaki metodološki postupak bi se trebao sastojati od tri faze - početne dvije 
te novoprojektovano stanje, koje se zatim detaljno razrađuju i dopunjuju za pojedine 
karakteristične situacije.

Ono što je važno napomenuti je da se svaki metodološki postupak koji slijedi bazira na 
metodologiji De Angelis D’Osat u prve dvije faze koje sadrže:

1. Istraživanja

2. Analize

3. Valorizaciju

4. Odabir metoda zaštite kao i njihovu primjenu

Svaki postupak mora biti argumentovan prethodnim zaključcima, a osobito odabir 
metoda zaštite prethodnim istraživanjem, analizom i valorizacijom.

Istraživanje

ISTRAŽIVANJE IZVORNOG STANJA

ISTRAŽIVANJE I OBRADA PRVOBITNOG STANJA I RAZVITKA POVIJESNIH 
GRAĐEVINA I CJELINA

Proučavanje prvobitnog stanja i razvitka historijske građevine ili cjeline zasniva se na:

1. analizi današnjeg stanja, iz koje se u mnogim slučajevima mogu dobiti 
podaci o prvobitnom izgledu i pojedinim fazama razvoja;

2. podacima iz povijesnih izvora: 

a. stari crteži, katasterski planovi, stare karte i fotografije, isprave 
o utemeljenju, ugovori o izgradnji – izvori prvog reda;

b. kronike, memoari, usmene predaje – izvori drugog reda.

ISTRAŽIVANJE ZATEČENOG STANJA

1. istraživanje na terenu

Zatečeno stanje na terenu i stvaranje foto-baze podataka, identifikacija i 
lociranje na terenu. Izgled objekta i kontrola osnovnih grafičkih elaborata, 
uzevši u obzir i izmjene na objektu.

2. grafička dokumentacija i tehnički nacrti

a. skice in situ kao sredstvo za upoznavanje i razumijevanje objekta 
ili cjelina

b. tehničko snimanje i mjerenje Mj. 1:100, 1:200, 1:50; 1:20. (za 
detalje)

c. arhitektonski projekti Mj. 1:100, 1:200, 1:50

d. projekti konstrukcija i detalja Mj. 1:20

ISTRAŽIVANJE KOMPARATIVNIM POSTUPKOM

Istraživanje zasnovano na komparativnoj građi, koja putem analogije omogućava 
pretpostavke o izvornom izgledu ili o pojedinim fazama u razvitku grada, naselja ili 
pojedinačne građevine.

Analize

ISTRAŽIVAČKO-ANALITIČKA DOKUMENTACIJA ZATEČENOG 
STANJA – detaljno istraživanje današnjeg stanja s aspekta tehničkih, historijskih i 
društveno-ekonomskih znanosti. 

Tu spadaju demografska istraživanja, ekonomsko-socijalna analiza, analiza funkcije, 
prometna analiza, istraživanja prometnih instrumenata, analiza vlasničkih odnosa itd.

Možemo kao osnovu za analizu povijesnih građevina usvojiti analitičku shemu koju je 
dao G. De Angelis D’Ossat, prema kojoj se graditeljskom naslijeđu pristupa sa trojnog 
aspekta:

1. povijesnog, koji zahtijeva ispitivanje političkih, društvenih i ekonomskih 
prilika što se odnose na nastanak građevine

2. umjetničkog, koji uključuje istraživanje kompozicije, estetskih principa, 
proporcija, a zahvata i proučavanje umjetničkog profila samog graditelja

3. statičko-strukturalnog, koji sadrži proučavanje materijala, tipa 
konstrukcije i načina izvođenja

Svi ti aspekti istovremeno se podvrgavaju trostrukom istraživačkom pristupu i to:

1. u cjelini povijesne građevine

2.. u detalju

3. u odnosu na okolni ambijent



110 07/08

 Isto tako svi navedeni elementi ispituju se u odnosu na:

• današnje stanje povijesne građevine

• izgubljene i nerealizirane dijelove

• usporedbe sa savremenim i sličnim objektima

Metodologija De Angelis D’Osat



111Metodološki postupak pri odabiru metode zaštite

Valorizacija

Na osnovu prethodnih faza metodološkog postupka pristupa se znanstvenoj valorizaciji 
povijesne građevine ili cjeline.

Osnovni cilj valorizacije je upozoriti na sve vrijednosti graditeljskog naslijeđa i 
stepenovati ga na osnovu objektivnih kriterija.

Opšta vrijednost graditeljskog naslijeđa proizići će iz komplekstnog sagledavanja niza 
pojedinačnih vrijednosti kao što su utilitarna vrijednost, estetska vrijednost, kulturno-
historijska vrijednost, vrijednost starine, rariteta, originalnosti, edukativne, prostorno-
ambijentalne, materijalne i druge vrijednosti.

Na osnovu sprovedene analize, zaključuje se da objekat ima neku od sljedećih vrijednosti:

1. spomeničku vrijednost

2. arhitektonsku vrijednost	

3. ambijentalnu vrijednost

4. neutralnu vrijednost	

5. objekti u neskladu:

a. objekti za redizajn

b. objekti za rušenje 

Odabir jedne od naučnih metoda zaštite/očuvanja

Aktivna zaštita graditeljskog naslijeđa, između ostalog, postiže se primjenom različitih 
metoda, što se odabiru prema posebnim zahtjevima svakog pojedinačnog slučaja, a na 
osnovu metodološkog postupka o kojem je prethodno bila riječ. 

Ti se zahtijevi prvenstveno osnivaju na stepenu očuvanosti svakog pojedinog dobra, 
koje se zaštićuje i uređuje, na znastvenoj valorizaciji i na sagledavanju mjesta uloge 
graditeljskog naslijeđa u savremenom životu.

07/08 Metodološki postupak pri odabiru metode zaštite

Sažetak

Metodološki postupak smatramo redoslijedom koraka koji se koristi  kada želimo da 
provedemo intervenciju na graditeljskom naslijeđu primjenom odabrane/odabranih 
metoda zaštite. U ovoj fazi učenja detaljno je objašnjena metodologija koja je prethodila 
metodološkom postupku aktivne zaštite i  koja se smatra bazalnom metodologijom 
tj. metodološkim postupkom koji je utemeljio sistemski postupak zaštite graditeljskog 
naslijeđa.

Metodološki postupak de Angelis d’Ossat bavi se izvornim i zatečenim stanjem, koje 
prije uvođenja aktivne zaštite smatramo pasivnim. Dokumentiranje, kao najznačajniji 
segment u tom postupku akceptira arhitipsku fazu nastanka objekta ili cjeline i 
opserviranjem i snimanjem na licu mjesta uočava razlike kod zatečenog stanja. Ova 
metodologija ističe komparativnu metodu kao metodu izbora u slučajevima kada 
nemamo podatke o izvornom stanju objekta ili cjeline. Shema i tekstualno obrazloženje 
daju ukupan prikaz akcentirane metodologije.







Belcastel, Francuska

Atenska i Venecijanska povelja

Atenska povelja

Atenska povelja je prvi dokument o zaštiti graditeljske baštine na međunarodnom 
nivou.

Donesena je 1931.g na Međunarodnoj konferenciji o zaštiti spomenika.

OSNOVNI PRINCIPI:

• prednost se daje stalnom i redovnom održavanju i konzervaciji u odnosu na cjelovite 
restitucije.

• Međutim ukoliko se rekonstrukcija čini neophodnom zbog degradacije i rušenja 
preporučuje se uvažavanje svih povijesnih i umjetničkih slojeva.

• zadržavanje, kad god je to moguće korištenja spomenika, koje osigurava životni 
kontinuitet, a da pri tome savremena namjena bude takva da poštuje povijesni i 
umjetnički karakter.

• na osnovu izlaganja o zakonodavstvu kojem je svrha zaštita spomenika, konferencija 
prihvata opća nastojanja da se u ovom predmetu posveti pažnja kolektivnom pravu 
nasuprot privatnog interesa, pri čemu se treba voditi računa o žrtvama koje vlasnici 
snose u cilju općeg interesa.

Osnovni principi i nedostaci

• kada se radi o ruševinama, nameće se krajnje savjesna konzervacija, a kada to uvjeti 
omogućavaju moguće je i postavljenje izvornih elemenata na prvobitno mjesto 
(anastiloza). Novi materijali upotrijebljeni u tu svrhu uvijek se moraju raspoznavati. 
Kada se međutim zaštita ruševina, otkrivenih otkopavanjem, pokaže nemogućom, 
preporučuje se ponovno njihovo zatrpavanje, nakon što su poduzeta precizna tehnička 
snimanja. U tom smislu predlaže se uska suradnja arhitekata i arheologa.

• preporučuje se upotreba svih savremenih tehničkih dostignuća i materijala u postupku 
konsolidacije, s tim da se novi materijali, upotrebljeni u tu svrhu, moraju sakriti da ne bi 
narušili izgled i karakter objekta koji se restaurira.

• također se preporučuje saradnja arhitekata i konzervatora sa stručnjacima fizičkih, 
hemijskih i prirodnih znanosti, radi poduzimanja istraživanja na polju zaštite spomenika, 
te objavu rezultata dobivenih rezultata na međunarodnom nivou.

• poštivanje obilježja i fizionomije grada, naročito u blizini starih spomenika, zbog kojih 
treba naročito štititi ambijent.

• predmet pažnje mogu biti i nasade i biljni ukrasi, prikladni spomenicima i spomeničkim 
skupinama, da bi se sačuvao prvobitni karakter. Također se preporuča zabrana bilo 
kojih reklama, nedozvoljenih dogradnji telegrafskih žica i stupova i bučne i nametljive 
industrije u blizini umjetničkih i povijesnih spomenika.

• zalaže se za objavu inventara povijesnih spomenika na nacionalnoj razini, od strane 
pojedinih država ili njihovih institucija i za stvaranje arhiva, gdje bi se čuvali dokumenti 
o njenim vlastitim spomenicima kulture.

• objavljivanje članaka o postupcima i metodama zaštite povijesnih spomenika od 
strane međunarodnih institucija za zaštitu spomenika.

I na kraju:

• izlaže se uvjerenje da najbolja garancija za zaštitu spomenika i umjetničkih djela 
proizilazi iz privrženosti i poštovanja samog naroda, podsticanih akcijama od strane 
vlasti i kroz edukaciju.

NEDOSTATAK ATENSKE POVELJE

Potrebno je naglasiti da je povelja favorizirala zaštitu samo onih najznačajnijih 
spomenika, što je značilo zanemarivanje i uklanjanje onih manje vrijednih objekata u 
njihovoj okolini.

Također, iako se uviđa vrijednost ambijenta, on nije bio shvaćen kao vrijednosna 
kategorija unutar već izgrađenog okvira, već kao kategorija koju je tek trebalo ostvariti 
na relaciji staro - novo.

Venecijanska povelja

Venecijanska povelja predstavlja temeljni dokument za zaštitu i očuvanje kulturnog 
naslijeđa. Ona je trasirala put savremenoj doktrini zaštite cjelokupnog graditeljskog 
naslijeđa u svim dijelovima svijeta.

Iako je prošlo 45 godina od njenog usvajanja, njeni temeljni principi i filozofija još 
uvijek imaju veliki značaj. Izrada savremenih međunarodnih dokumenata, koji su je 
dopunili i učinili djelotvornijom, nisu umanjili njen značaj, s obzirom da su tretirani 
problemi već imali svoje mjesto u njoj.

OSNOVNI PRINCIPI

Namjera tvoraca ovog dokumenta je bila da se principi koji prethode konzervaciji i 
restauraciji zajednički utvrde i formuliraju na međunarodnoj osnovi, s tim da svaka 
zemlja vodi brigu o njihovom provođenju u okvirima vlastite kulture i tradicije.

DEFINICIJA I CILJ

• povelja je obradila pojam historijskog spomenika, a pod njim podrazumijeva 
pojedinačna arhitektonska djela, gradske i seoske cjeline od kulturno-historijskog 
značaja koje predstavljaju svjedočanstvo određene civilizacije, neke značajne faze 
razvoja ili nekog historijskog događaja. 

• konzervacija i restauracija predstavljaju disciplinu koja neophodno zahtijeva 
saradnju svih grana nauke i tehnike koje, mogu da doprinesu proučavanju i spašavanju 
spomeničkog naslijeđa.

• konzervacija i restauracija imaju za cilj da sačuvaju spomenike na samo kao umjetnička 
djela nego i kao historijska svjedočanstva.

KONZERVACIJA

• konzervacija na prvom mjestu zahtijeva stalno održavanje spomenika.

• za zaštitu spomenika je uvijek povoljnije ukoliko imaju neku za društvo korisnu 
namjenu, ali se pri tome ne smije mijenjati unutrašnji raspored ni izgled građevina.

• pri postupku konzervacije nekog spomenika treba konzervirati i njegovu okolinu.

• spomenik je neodvojiv od historije čiji je svjedok ili od sredine u koju je smješten. 
Prema tome, premještanje spomenika ili nekog njegovog dijela može se dozvoliti samo 
u slučaju neposredne ugroženosti spomenika ili kad to opravdavaju razlozi od velikog 
nacionalnog ili međunarodnog značaja.

• kiparski, slikarski i drugi dekorativni elementi, koji čine sastavni dio spomenika smiju 
se odvojiti smo ako je to jedina mjera kojom se oni mogu zaštititi.

RESTAURACIJA

• može se vršiti samo u izuzetnim slučajevima. Njen cilje je da otkrije estetske ili 
historijske vrijednosti spomenika. Zasniva se na postojanju autentične dokumentacije, 
te se mora zaustaviti tamo gdje počinje pretpostavka. 

• Svako dograđivanje i dopunjavanje zasnovano na pretpostavkama, a koje se pokaže 
nužnim iz estetskih i tehničkih razloga, treba proizići iz arhitektonske kompozicije i 
nositi pečat našeg vremena.

• ukoliko tradicionalne tehnike ne odgovaraju, konsolidacija spomenika može se 
sprovesti primjenom afirmisanih savremenih metoda konzervacije i konstrukcije.

• treba poštovati doprinose svih epoha u izgradnji spomenika. Uklanjanje elemenata 
jedne epohe da bi se otkrila druga, opravdano je samo u izuzetnim slučajevima i pod 
uvjetom da su uklonjeni elementi od neznatne vrijednosti, dok su otkriveni elementi od 
izuzetnog historijskog, arheološkog ili umjetničkog karaktera.

ISKOPINE

• kod iskopina se treba osigurati uređenje ruševina i poduzeti konzervacija, te osigurati 
stalna zaštita. Isključena je mogućnost rekonstrukcije, jedino se dopušta anastiloza. 

• Dopunske elemente uvijek treba precizno raspoznati i svesti ih na minimum, 
neophodan za očuvanje spomenika i za uspostavljanje kontinuiteta njegovih oblika.

DOKUMANTACIJA I PUBLICIRANJE

• u završnom članu povelje date su upute za dokumentaciju i publiciranje. Preporučeno 
je da se sve faze rada na iskopavanju, konzervaciji, restauraciji, konsolidaciji, anastilozi 
i integraciji, kao i sve tehničke i formalne elemente, identificirane u toku tih radova, 
treba uvijek temeljito dokumentovati fotografijama, crtežima, analitičkim i kritičkim 
izvještajima. Tu dokumentaciju je potrebno deponirati u arhiv neke javne institucije, a 
također i publicirati.

SPOMENIČKE CJELINE

• Osnova zamjerka Atenskoj povelji – favoriziranje pojedinačnih spomenika najvišeg 
dometa – otklonjena je u Venecijanskog povelji. 

• Ona je istakla da graditeljske cjeline moraju biti predmet posebne brige i od posebnog 
su značaja za kulturnu baštinu.

09 Atenska i Venecijanska povelja

Sažetak

Kako bi oblast zaštite graditeljskog naslijeđa dobila svoju konačnu formu, ovim se 
upoznajemo sa temeljnim dokumentima, jednim iz 1931 godine a drugim iz 1964 
godine. Oba ova dokumenta donesena su na prvoj i drugoj konferenciji arhitekata i 
tehničara vezanih za historijske spomenike.

Atenska povelja o restauriranju povijesnih spomenika

Prihvaćena na Prvom međunarodnom kongresu arhitekata i tehničara vezanih za 
povijesne spomenike, Atena 1931.  Bazirana je na osam tačaka koje je kroz biološku 
zaštitu postavio Camilo Boitto.

Kroz prikaz osnova smještenih u deset tačaka potvrđuje se nakana stručnjaka za 
valorizacijom i prevencijom, kao i konačnom zaštitom. Dati su  osnovni principi, a  
ovdje su iznesene i prednosti kao i mane Atenske povelje.

Venecijanska povelja

Usvojena je na Drugom međunarodnom kongresu arhitekata i konzervatora 1964. 
godine. Kako se u tekstu i kaže ova povelja konačno definiše konzervaciju i restauraciju, 
te su date prednosti i mane koje se smatraju ključnim u definiciji graditeljske baštine. 
Obzirom da ova povelja tretira i širi obuhvat oko historijskih građevina, po prvi put se 
govori i o zaštiti ambijenta.







Palača Belvedere, Beč, Austrija

Međunarodna legislativa

Dokumenti o zaštiti graditeljskog naslijeđa

DEFINICIJE POJMOVA:

Konvencija predstavlja ugovor na nivou međunarodnog prava, koji može biti 
bilateralni i multilateralni. Potpisnici ovih ugovora su države. Kršenje odredbi 
konvencije kažnjava se sankcionisanjem.

Deklaracija predstavlja preporuku čiji su potpisnici države ili nevladine 
organizacije, te potpisnici ne podliježu zakonskom sankcionisanju.

Povelja predstavlja dokument donešen od strane nevladinih organizacija, koje se 
tim dokumentom obavezuju na poštivanje propisanih pravila. U međunarodnim 
odnosima, akt u kojem se proklamiraju neka načela ili pravila međunarodnih 
odnosa.

Ratifikacija je formalno prihvatanje od strane ovlašćene državne institucije i 
priznanje određenog sporazuma ili međunarodne konvencije. 

Primjena, odnosno ostvarenje ratifikovanog dokumenta, odvija se u skladu sa 
nacionalnim zakonodavstvom i praksom.

U ovim predavanjima će se dati kratak hronološki pregled najznačajnijih međunarodnih 
dokumenata iz oblasti zaštite graditeljskog naslijeđa počev od poslijeratnog perioda pa 
do 80-ih godina prošlog stoljeća (u posebnim predavanjima će se obrađivati savremeni 
dokumenti iz oblasti zaštite):

1. Haška konvencija (1954.)

2. Preporuka iz New Delhija (1956.)

3. Venecijanska povelja (1964.)

4. Attualita Urbanistica del monumento e dell’ambiente antico. (1957.)

5. Splitska deklaracija (1971.), kojoj je prethodilo 5 simpozija u periodu 
od 1965.-1968.

6. Amsterdamska povelja (1975.)

7. Preporuka iz Nairobija

Najveći utjecaj na današnju međunarodnu regulativu o zaštiti i obnovi graditeljskog 
naslijeđa i savremenu doktrinu zaštite, imala je talijanska škola biološke faze.

Tako se italijanska Povelja zaštite, koju je 1931.g donijelo Vrhovno vijeće za starine i 
umjetnost, gotovo u svim paragrafima poklapa sa Atenskom poveljom, koja je usvojena 
iste godine na međunarodnoj konferenciji o zaštiti spomenika, i na koju je svojim 
pristupima posebno utjecao talijanski predstavnik Gustavo Giovannoni.

Atenska povelja predstavlja prvu povelju o zaštiti graditeljske baštine na međunarodnom 
nivou.

Haška konvencija

Nakon velikih ratnih razaranja vrijednog kulturnog naslijeđa, međunarodna zajednica 
počinje u prvim poslijeratnim godinama organizirati preventivnu zaštitu kulturnih 
dobara.

Tako se na inicijativu Ujedinjenih naroda i UNESCO-a saziva međunarodna konferencija 
u Haagu, koja je usvojila Konvenciju o zaštiti kulturnih dobara u slučaju oružanog 
sukoba.

Parlamenti zemalja sudionica poslije toga su pojedinačno ratificirali Hašku konvenciju, 
a među njima i tadašnja FNRJ još 1955. god.

Preporuka iz New Delhija

Dvije godine kasnije Generalna skupština UNESCO-a donijela je tzv. Preporuku iz New 
Delhija (1956.) o međunarodnim principima koje treba primjenjivati pri arheološkim 
iskopavanjima.

Tom preporukom željelo se na međunarodnom planu, a preko toga kroz nacionalno 
zakonodavstvo pojedinih država, ostvariti znanstvena kontrola arheoloških iskopavanja, 
njihovu uvjetovanost potrebnim odobrenjem mjerodavnih organa i osigurati primjerenu 
zaštitu.

Venecijanska povelja

1964. god. u Veneciji je održan II međunarodni kongres arhitekata i tehničara. Na 
kongresu je, pored ostalog:

• usvojena nova međunarodna povelja zaštite – Venecijanska povelja – 
danas najznačajniji dokument u domeni zaštite.

• osnovan Međunarodni savjet za spomenike i područja – ICOMOS 
(Intrnational Council on Monuments and Sites), kao svjetska nevladina 
organizacija u kojoj su mnoge države članice organizirane sa svojim 
nacionalnim komitetima.

Stavke Venecijanske povelje detaljno su prikazane u prethodnom poglavlju.

Attualita Urbanistica del monumento e dell’ambiente 
antico

Suvremena doktrina zaštite graditeljskog naslijeđa, koja se zasniva na aktivnoj zaštiti, 
potvrđena je kroz izlaganja mnogih sudionika iz velikog broja zemalja na Međunarodnom 
kongresu održanom u Milanu 1957. god. pod nazivom Attualita Urbanistica del monumento 
e dell’ambiente antico.

Pet simpozija Savjeta Evrope

Za ista načela zaštite kroz planiranje angažirao se i Evropski savjet, koji je organiziranjem 
svojih simpozija i okupljanje istaknutih stručnjaka dao znatan doprinos znanstvenom 
postupku očuvanja i rehabilitacije povijesnih područja. U periodu od 1965. do 1968., 
u njegovoj organizaciji je održano pet međunarodnih simpozija, svaki s određenom 
temom vezanom izravno za revitalizaciju graditeljskog naslijeđa.

1. Na prvom simpoziju održanom u Barceloni – Simpozij A, 
raspravljalo se o kriterijima i metodama izrade zaštitnog inventara. 
Zahvaljujući tom nastojanju, evropske zemlje i čitav svijet dobili su 
inventarski model koji je prihvaćen u Palmi i službeno usvojen od 
evropskog ministarskog vijeća.

2. Iste godine je u Beču održan drugi simpozij – Simpozij B, na 
kom se raspravljalo o pronalaženju primjerene namjene historijskim 
građevinama, ukoliko su one ostale bez izvorne funkcije.

3. Treći simpozij, održan u Baathu – Simpozij C, najizravnije je odrazio 
stavove aktivne zaštite svojom osnovnom temom :“Načela i praksa 
aktivne zaštite skupine i područja građevina povijesnog i umjetničkog 
interesa“. Ispitivani su teoretski i tehnički problemi vezani uz zahtijev 
integracije graditeljskog naslijeđa u tokove savremenog života.

4. Četvrtim simpozijem održanim 1967. god. u Haagu – Simpozij 
D, zaštitna problematika još se više približila prostornom planiranju. 
Na tom je skupu razmatrana tema „Aktivno održavanje spomenika, 
skupina i područja građevina povijesno-umjetničkog interesa u okviru 
regionalnog planiranja“, i istaknuta važnost suradnje službe zaštite i 
urbanističke službe.

5. Peti simpozij – Simpozij E, održan u Avinjonu, raspravljao je 
o realizaciji politike zaštite i rehabilitacije graditeljskog naslijeđa, 
uključujući pravne i finansijske aspekte tog problema.

Splitska deklaracija i Amsterdamska povelja

Daljnje nastojanje Evropskog savjeta na proširenju stručne platforme aktivne zaštite, 
bilo je rasprava o zaštiti kroz planiranje i ulozi političkih tijela u revitalizaciji graditeljske 
baštine.

Na novom simpoziju održanom 1971. god. u Splitu, usvojena je Splitska deklaracija, 
koja između ostalog, govori o ulozi lokalnih vlasti u planiranju historijskih područja i o 
zaštiti graditeljske baštine.

Taj simpozij je predstavljao svojevrsnu pripremu za proklamiranu godinu evropske 
graditeljske baštine, u okviru koje je 1975. na Međunarodnom kongresu evropske 
graditeljske baštine usvojena Amsterdamska deklaracija – najvažniji sveobuhvatni 
dokument o aktivnoj zaštiti.

Konferencija u Najrobiju

Slična načela prihvaćena su već slijedeće godine (1976.) na UNESCO-voj konferenciji 
u Najrobiju. Tako su načela aktivne zaštite od evropskih preporuka postala opća 
međunarodna platforma svih zemalja u pogledu zaštite povijesnih cjelina i njihove 
uloge u savremenom životu.

Od velikog je značaja i Međunarodna konvencija o svjetskoj kulturnoj i prirodnoj 
baštini, kojom se sukcesivno stvara i proširuje popis najznačajnijih svjetskih kulturnih i 
prirodnih dobara, i tako pridonosi njihovoj popularizaciji, zaštiti i odražavanju.

Pregled međunarodnih multilatelarnih ugovora 
čija je članica, odnosno kojima je vezana Bosna i 
Hercegovina:

Ugovori za koje je depozitar generalni sekretar Vijeća Evrope:

•	 Evropska konvencija o kulturi (Paris, 1954. godine);

•	 Evropska konvencija o zaštiti arheološkog naslijeđa (London, 1969. godine,  
revidirana u Valetti 1992. godine, BiH nije potpisnica revidirane konvencije);

•	 Konvencija o zaštiti arhitektonskog naslijeđa Evrope (Granada, 1985. godine).

Ugovori za koje je depozitar generalni direktor UNESCO-a:

•	 Konvencija o zaštiti svjetske kulturne i prirodne baštine (Pariz, 1972. godine);

•	 Konvencija o mjerama za zaštitu i sprečavanje nedozvoljenog uvoza, izvoza i 
prenosa svojine kulturnih dobara (Pariz, 1970. godine); 

•	 Konvencija za zaštitu kulturnih dobara u slučaju oružanog sukoba (Hag, 1954. 
godine);

•	 Bernska konvencija za zaštitu književnih i umjetničkih djela iz 1886. godine, 
revidirana u Parizu 1971. godine i dopunjena 1979. godine;

•	 Evropske konvencije i preporuke u oblasti kulturnog nasljeđa.

10 Međunarodna legislativa

Sažetak

Definiranje pojmova koji regulišu status dokumenata kao i definiranje provedbe ovih 
dokumenata predmet su ove lekcije. Također je dat i popis sa osnovnim sadržajem 
najznačajnijih dokumenata koje je ratifikovala naša zemlja. Bez obzira što je riječ o 
dokumentima koji su nastali i ratifikovani prije i oko osamdesetih godina prošlog 
stoljeća, ovi dokumenti pretstavljaju temelj doktrine zaštite uopšte.

U konačnici, predavanje sadrži i pregled međunarodnih multilatelarnih ugovora čija je 
članica, odnosno kojima je vezana Bosna i Hercegovina, a čiji su depozitari bili generalni 
sekretar UNESCO-a i generalni direktor Savjeta Evrope.







Koloseum, Rim, Italija

Osnovne definicije

UN je međunarodna organizacija kojoj je cilj uspostavljanje međunarodnih odnosa na 
polju prava, socijalnog i ekonomskog razvoja, te uspostavljanje ljudskih prava i sloboda

.

UNESCO je specijalna agencija organizacije Ujedinjenih nacija, koja se bavi 
međunarodnim odnosima iz oblasti edukacije, nauke i kulture.

Djeluje na pet polja: obrazovanja, nauke i kulture, kao i komunikacija i informiranja.

World heritage commitee – Komitet za svjetsku baštinu je podorganizacija 
UNESCOa. Komitet za svjetsku baštinu je odgovoran za implementaciju Konvencije o 
svjetskoj baštini, određuje upotrebu Fonda svjetske baštine i pruža finansijsku pomoć 
na zahtijev država članica.

Komitet za svjetsku baštinu - pravna osnova i struktura

Pravna osnova (osnivački dokument) Komiteta za svjetsku baštinu je Konvencija o 
zaštiti svjetske kulturne i prirodne baštine.

Države potpisnice Konvencije su obavezne da poštuju sve odredbe, a njihovo 
nepoštivanje i kršenje podliježe sankcionisanju.

Države potpisnice nisu automatski i članice Komiteta – Komitet se sastoji samo od 21 
predstavnika država potpisnica Konvencije i njihov mandat iznosi šest godina. Njih 
biraju sve države potpisnice na sjednici Generalne skupštine, koja se održava u okviru 
Generalne konferencije UNESCOa. 

Prilikom izbora članova Komiteta, treba da bude zagarantovana jednaka zastupljenost 
raznih regiona i kultura svijeta.

Države članice Komiteta imenovat će kao svoje predstavnike osobe koje su kvalifikovane 
na polju kulturne ili prirodne baštine.

Sjednicama Komiteta mogu prisustvovati, kao savjetodavno tijelo: jedan predstavnik 
Međunarodnog centra za proučavanje konzervacije i restauracije kulturnih dobara 
(ICCROM), jedan predstavnik Međunarodnog savjeta za spomenike i monumentalna 
mjesta (ICOMOS) i jedan predstavnik Međunarodne unije za konzervaciju prirode 
i prirodnih resursa (IUCN), kojim će se moći priključiti, na traženje država članica 
Konvencije koje zasjedaju u Generalnoj skupštini za vrijeme redovnih sastanaka 
Generalne konferencije Organizacije ujedinjenih nacija za prosvjetu, nauku i kulturu, 
predstavnici drugih međuvladinih ili nevladinih organizacija koje imaju slične ciljeve.

Ova tri savjetodavna tijela nemaju nikakvo pravo glasa niti odlučivanja, ona isključivo 
daju svoje mišljenje, preporuke i smjernice ukoliko to Komitet zatraži u vezi nekog 
pitanja. Sve odluke donosi sam Komitet.

OBAVEZE DRŽAVA ČLANICA POTPISNICA KONVENCIJE ZA SVJETSKU 
KULTURNU I PRIRODNU BAŠTINU

Obaveze država članica:

Svaka država članica ove Konvencije priznaje da u njenu dužnost prvenstveno spadaju 
identifikacija, zaštita, konzervacija, prezentacija i prenošenje slijedećim generacijama 
kulturnih i prirodnih dobara koja se nalaze na njenoj teritoriji. U tom cilju ona će 
nastojati da djeluje sopstvenim naporima, koristeći sve svoje mogućnosti, a gdje je 
potrebno koristeći i međunarodnu pomoć i saradnju u finansijskom, umjetničkom, 
naučnom i tehničkom pogledu.

Svaka država članica ove Konvencije dostavit će Komitetu za svjetsku baštinu, u 
najkraćem mogućem roku, inventar dobara kulturne i prirodne baštine koja se nalaze na 
njenoj teritoriji, a koja mogu biti uključena u listu o kojoj će biti riječ u daljnjem tekstu. 
Taj inventar, koji ne treba da bude iscrpan, sadržavat će podatke o mjestu na kome se 
nalaze dobra, kao i o vrijednosti koju ona imaju.

OBAVEZE KOMITETA ZA SVJETSKU BAŠTINU

Obaveze Komiteta za svjetsku baštinu:

World heritage commitee – Komitet za svjetsku baštinu je odgovoran za 
implementaciju Konvencije o svjetskoj baštini, određuje upotrebu Fonda svjetske 
baštine i pruža finansijsku pomoć na zahtijev država članica.

To znači da Komitet ima prioritet da ispunjava sljedeće obaveze:

1. Prva obaveza Komiteta - Lista svjetske baštine:

Na osnovu inventara koje države budu podnijele Komitet će ustanoviti i voditi 
evidenciju i objaviti je pod naslovom „Lista svjetske baštine“, listu dobara kulturne 
baštine i prirodne baštine, za koje smatra da imaju izuzetnu univerzalnu vrijednost na 
osnovu kriterijuma koje bude ustanovila. Ažurirana lista bit će dostavljana najmanje 
svake druge godine.

Da bi neko od dobara bilo uključeno u Listu svjetske baštine neophodna je saglasnost 
zainteresovane države. Upis nekog od dobara koje se nalazi na teritoriji koja je predmet 
suverenosti ili jurisdikcije više od jedne države, ni u kom slučaju neće prejudicirati prava 
strana u sporu.

DANAS POSTOJI DESET KRITERIJA ZA UPIS

NA LISTU SVJETSKE BAŠTINE:

KULTURNI KRITERIJ 

I.	 remek-djelo ljudskog kreativnog genija;

II.	 predstavlja važnu promjenu ljudskih vrijednosti kroz određeno 
vremensko razdoblje u jednom kulturnom području svijeta, na 
području razvoja arhitekture ili tehnologije, monumentalnih umjetnosti, 
urbanizma ili dizajna krajolika;

III.	 posjed jedinstvena ili barem izvanrednog svjedočanstva kulturne 
tradicije jedne postojeće ili nestale civilizacije;

IV.	 izvanredan primjer gradnje, arhitektonskog ili tehnološkog kompleksa 
ili krajolik koji predstavlja važne etape (ili važnu etapu) ljudske povijesti;

V.	 izvanredan primjer tradicionalnog ljudskog naselja, uporabe tla ili 
mora, koji je reprezentativan za cijelu kulturu (ili kulture), ili ljudsku 
interakciju s okolišem, osobito ako je postao osjetljiv zbog utjecaja 
nepovratnih promjena;

VI.	 izravno ili očito povezan s pojavama ili živom tradicijom, s idejama 
ili vjerovanjima, s umjetničkim i književnim radovima izvanrednog 
jedinstvenog značaja. (Komitet smatra da ovaj kriterij treba rabiti samo 
uz neki drugi kriterij);

PRIRODNI KRITERIJ 

VII.	 neusporediv prirodni fenomen ili područje izvanredne prirodne ljepote i 
estetske vrijednosti (tzv. kulturni krajolik);

VIII.	 izvanredan primjer važnih etapa povijesti zemlje, uključujući zabilješke 
života, značajan neprekinut geološki proces u oblikovanju zemlje, ili 
značajna geomorfička ili fiziografska odlika;

IX.	 izvanredan primjer koji predstavlja značajan neprekinut ekološki i 
biološki proces u evoluciji i razvoju kopnenih, slatkovodnih, obalnih i 
morskih eko-sustava, te biljnih i životinjskih skupina;

X.	 najvažnije i značajno prirodno stanište za očuvanje prirodne raznolikosti 
na lokalitetu (in-situ), uključujući ugrožene vrste izvanredne vrijednosti 
za znanost ili očuvanje života;

2. Druga obaveza Komiteta - Lista svjetske baštine u opasnosti:

Komitet će ustanoviti, ažurirati i objavljivati, prema potrebi, „Spisak svjetske baštine 
u opasnosti“, listu dobara iz Spiska svjetske baštine čija zaštita zahtjeva velike 
konzervatorske radove za koje je tražena pomoć u smislu ove Konvencije. Ovaj spisak 
će sadržavati i procjenu vrijednosti tih operacija. 

Spisak može sadržavati samo ona dobra kulturne i prirodne baštine kojima prijeti 
ozbiljna i konkretna opasnost, kao što su prijetnja uništenjem uslijed ubrzanog 
propadanja, projekata velikih javnih i privatnih radova, kao i urbanog ili turističkog 
razvoja; uništenje prouzrokovano u promjeni upotrebe ili vlasništva zemljišta; duboke 
promjene iz nepoznatih razloga; napuštanje iz bilo kojih razloga; izbijanje ili prijetnja 
izbijanja ratnih sukoba; katastrofe i kataklizme; veliki požari, zemljotresi, klizanje 
zemljišta, vulkanske erupcije, promjene u nivou vode, poplave i morski seizmički talasi. 
Komitet može, u slučaju nužde, u svako doba vršiti dopunu Spiska svjetske baštine u 
opasnosti i o svakom novom upisu izdati hitno saopštenje.  

3. Treća obaveza Komiteta - Fond svjetske baštine:

Komitet donosi odluku o upotrebi sredstava iz Fonda ustanovljenog Konvencijom. On 
će tražiti način da se povećaju sredstva i poduzimati korake u tom pravcu.

Sredstva fonda sastoje se od:

•	 obaveznih i dobrovoljnih doprinosa država članica ove Konvencije;

•	 priloga, poklona ili zavještanja koja mogu položiti;

•	 svake kamate koja se dobija od sredstava Fonda;

•	 iznosa prikupljenih manifestacijama organizovanih u korist Fonda.

Komitet za svjetsku baštinu će sa pažnjom primati i proučavati molbe za međunarodnu 
pomoć koje budu dostavljale države članice ove Konvencije u pogledu dobara kulturne 
ili prirodne baštine koje se nalaze na njihovim teritorijama, a koja su uključena ili mogu 
biti uključena u pomenute dvije liste. Takvi zahtjevi moći će da se podnose u svrhu 
zaštite, konzerviranja, popularizacije ili rehabilitacije tih dobara. Uz svoju molbu, ona 
je dužna priložiti informacije i dokumentaciju kojim raspolaže, a koja će omogućiti 
Komitetu da donese svoju odluku.

Komitet će sastaviti, ažurirati i publikovati listu dobara za koje je data međunarodna 
pomoć.

Bez štete po bilo koji dopunski dobrovoljni prilog, države članice ove Konvencije, 
obavezuju se da redovno, svake dvije godine, upućuju u Fond za svjetsku baštinu, 
priloge, čiji iznos, u obliku jednakog procenta za sve države, određuje Generalna 
skupština država članica ove Konvencije, na sastanku za vrijeme zasjedanja Generalne 
konferencije Organizacije ujedinjenih nacija za obrazovanje, nauku i kulturu.

Pomoć Komiteta za svjetsku baštinu može se davati u slijedećim formama:

•	 umjetničke, naučne i tehničke studije koje iziskuju zaštita, održavanje, 
popularizacija i rehabilitacija kulturne i prirodne baštine

•	 službe stručnjaka, tehničara i kvalifikovanih radnika da bi se obezbjedilo tačno 
izvođenje usvojenog projekta

•	 osposobljavanje stručnjaka svih nivoa u oblasti određivanja, zaštite, konzervacije, 
popularizacije i rehabilitacije kulturne i prirodne baštine

•	 snabdjevanje opremom koju zainteresovana država ne posjeduje ili je ne može 
nabaviti;

•	 zajmovi sa smanjenom kamatom ili bez kamate, sa velikim rokom otplate;

•	 subvencije, u izuzetnim i naročito obrazloženim slučajevima, bez obveze 
otplaćivanja.

Komitet za svjetsku baštinu i država koja prima pomoć navest će u sporazumu koji 
budu sklopili uslove pod kojima će se sprovoditi neki program ili projekat. Država koja 
prima međunarodnu pomoć ima obavezu da dalje čuva, održava i populariše dobra koja 
se na taj način štite, ispunjavajući na taj način uslove koji su u sporazumu navedeni.

Savjet Evrope - Council of Europe

Savjet Evrope - djelovanje na polju kulture i nauke 

Savjet Evrope - Council of  Europe je regionalna međunarodna organizacija evropskih 
zemalja, čije se sjedište nalazi u Palati Evrope u Strazburu.

Cilj Savjeta Evrope je ostvarenje osnovnih ličnih i demokratskih prava i sloboda u 
Evropi, a najvažniji akti su donošenje Evropske konvencije o ljudskim pravima (1950.) 
(European Convention on Human Rights) i uspostavljanje Evropskog suda za ljudska 
prava (European Court of  Human Rights) (1998), kao stalnog sistema pravne zaštite. 
Savjet Evrope čini trenutno 47 članica, koje su istovremeno i potpisnice Evropske 
konvencije o ljudskim pravima.

Članstvo u Savjetu Evrope nije uslovljeno članstvom u Evropskoj uniji, mada je svih 27 
zemalja Evropske unije, učlanjeno i u Savjet Evrope.

U okviru Savjeta Evrope, je, od 1949. godine, zaključeno više od 200 međunarodnih 
ugovora među kojima su i oni vezani za problematiku u obrazovanju, kulturi, kulturnom 
identitetu, kulturnoj različitosti:

•	 Convention on the Value of  Cultural Heritage for Society/Konvencija o vrijednosti 
kulturne baštine za društvo (Faro, 2005) 

•	 European Convention for the Protection of  the Audiovisual Heritage/Evropska 
konvencija o zaštiti Audiovizualnog naslijeđa (Strasbourg, 2001)

•	 Convention for the Protection of  the Archaeological Heritage of  Europe/
Konvencija o zaštiti arheološkog naslijeđa Evrope (Valletta, 1992)

•	 Convention for the Protection of  the Architectural Heritage of  Europe/Konvencija 
o zaštiti arhitektonskog naslijeđa Evrope  (Granada, 1985)

•	 European Cultural Convention/Evropska konvencija o kulturi (1954) 

ICOMOS, ICCROM

Za zaštitu graditeljskog naslijeđa od posebnog je značenja bila odluka II međunarodnog 
kongresa arhitekata i tehničara, održanog u Veneciji 1964. god., na kojem je osnovan 
Međunarodni savjet za spomenike i područja – ICOMOS (International Council on 
Monuments and Sites), kao svjetska nevladina organizacija u kojoj su mnoge države 
članice organizirane sa svojim nacionalnim komitetima. 

Svrha ICOMOS-a je poticanje istraživanja i zaštite povijesnih objekata i cjelina, 
propagiranje tih akcija kod šire javnosti, širenje iskustava, naročito u zemljama u razvoju.

Veliki dio aktivnosti UNESCO-a, odnosno Ujedinjenih naroda usmjeren je na zaštitu 
kulturnog naslijeđa. 

Na inicijativu te organizacije osnovan je u Rimu Međunarodni centar za studije zaštite 
i obnove kulturnih dobara – ICCROM (International Centre for the Study of  the 
Preservation and Restauration of  Cultural property) i Međunarodno vijeće za muzeje  
- ICOM (International Council of  Museums).

Sažetak

Čitava međunarodna struktura predstavljena je piramidalno, kako i funkcioniše u praksi. 
Uloga Ujedinjenih nacija, UNESCO-a i njegove podorganizacije Komiteta za svjetsku 
baštinu detaljno je opisana. Također su date i sve karakteristike Komiteta uključujući i 
obaveze država članica potpisnica Konvencije za svjetsku  kulturnu i prirodnu baštinu 
prema Komitetu, kao i obaveze Komiteta prema zemljama članicama. Ova lekcija sadrži 
i popis kriterija za Listu svjetske baštine kao prve obaveze Komiteta i ostale obaveze 
Komiteta uz objašnjenje. 

Definirano je i djelovanje Savjeta Evrope i najznačajnije konvencije koje je usvojilo ovo 
tijelo.

Dat je i okvir djelovanja ICOMOS-a i ICCROM-a, a sve to razumijevajući da su 
međunarodne institucije posvećene zaštiti graditeljskog naslijeđa kroz brojnu i jasno 
usmjerenu zaštitu pojedinačnih akcentiranih pojava.







Kupola na stijeni, Jeruzalem

Državna legislativa

Republički zavod Bosne i Hercegovine za zaštitu kulturno-istorijskog i prirodnog 
naslijeđa osnovan je 1976. godine, tada kao regionalni zavod, da bi poslije potpisivanja 
Dejtonskog sporazuma 1995. godine bio organizovan na državnom, odnosno 
federalnom nivou.

FEDERALNI ZAVOD ZA ZAŠTITU SPOMENIKA I REPUBLIČKI ZAVOD 
ZA ZAŠTITU KULTURNO-ISTORIJSKOG I PRIRODNOG NASLIJEĐA

Federalni zavod za zaštitu spomenika djeluje unutar Federalnog ministarstva kulture i 
sporta.

Zavod za zaštitu spomenika obavlja poslove iz oblasti: 

•	 prethodne zaštite i zaštite kulturno-historijskog naslijeđa – evidentiranje, 
valoriziranje, kategorizaciju i predlaganje za plogašenje dobra zaštićenim, 

•	 određivanje i sprovođenje mjera zaštite, te 

•	 nadziranje sprovođenja svih mjera zaštite, 

•	 kao i svih radova na kulturno-historijskom i prirodnom naslijeđu. 

Zavod za zaštitu spomenika na Federalnom nivou je preuzeo Centralni registar zaštićenih 
dobara BiH, koji je bio u nadležnosti Zavoda BiH nekadašnje Republike BiH. 

Sadašnji Zavod i dalje radi prema Zakonu o zaštiti i korištenju kulturno-istorijskog i 
prirodnog naslijeđa iz 1985. g. 

2008. godine je usvojen nacrt Zakona o kulturnim dobrima Bosne i Hercegovine 
(zakon na državnom nivou), dok na federalnom nivou nema novih zakonskih propisa 
iz oblasti kulture i naslijeđa.

REPUBLIČKI ZAVOD ZA ZAŠTITU KULTURNO-ISTORIJSKOG I 
PRIRODNOG NASLIJEĐA REPUBLIKE SRPSKE

Svojim djelovanjem Zavod pokriva teritoriju Republike Srpske, a nalazi se pod 
nadležnošću Ministarstva za obrazovanje i kulturu.

KANTONALNI ZAVODI ZA ZAŠTITU KULTURNO-HISTORIJSKOG I 
PRIRODNOG NASLIJEĐA

Također, na nivou Kantona formirani su Kantonalni zavodi za zaštitu kulturno-
historijskog i prirodnog naslijeđa, koji djeluju na osnovu zakona donesenih na 
kantonalnim nivoima.

KANTONALNI ZAVOD ZA ZAŠTITU KULTURNO-HISTORIJSKOG I 
PRIRODNOG NASLIJEĐA SARAJEVO

Formiranje službe zaštite kulturne baštine na prostoru Sarajeva započinje 1963.godine 
osnivanjem Fonda za uređenje Baščaršije. Nakon ukidanja Fonda, Odlukom Gradskog 
vijeća grada Sarajeva 1965.godine, osnovan je Gradski zavod za zaštitu i uređenje 
spomenika kulture. 

Do 1977.godine na čelu ove ustanove se nalazio ing.arh. Alija Bejtić.

Odlukom Skupštine Kantona Sarajevo 1997.godine, Kantonalni zavod za zaštitu 
kulturno-historijskog i prirodnog naslijeđa Sarajevo preuzima u nadležnost cjelokupno 
kulturno-historijsko i prirodno naslijeđe na prostoru Kantona Sarajevo.

Generalna konferencija Organizacije Ujedinjenih nacija za prosvjetu, nauku i kulturu 
(UNESCO), na svom XVII zasjedanju održanom u Parizu od 17.X do 21.XI 1972. 
godine usvojila (16.XI 1972.) Konvenciju o zaštiti svjetske kulturne i prirodne baštine.

Konvenciju je bivša Jugoslavija ratifikovala 1974., a Bosna i Hercegovina 1993. potvrdila 
članstvo.

Nastojeći da kulturno-historijsko i prirodno naslijeđe dobije mjesto i značaj u životu 
zajednice koji mu objektivno i pripada, te da se zaštita baštine uključi u programe opšteg 
planiranja, ovaj Zavod se u svom radu rukovodi, prvenstveno, odredbama pomenute 
Konvencije.

PREGLED DRŽAVNIH PROPISA IZ OBLASTI ZAŠTITE BAŠTINE

•	 Zakon o zaštiti i korištenju kulturno-istorijskog i prirodnog nasljeđa (Sl. 
list SR BiH br. 20/85 i 12/87) 

•	 Pravilnik o bližim kriterijima za kategorizaciju dobara kulturno-istorijskog 
i prirodnog nasljeđa, kao i o postupku za kategorizaciju (Sl. list SR BiH 
br. 29/86)

•	 Zakon o zaštiti kulturne baštine (Sl. novine Kantona Sarajevo br. 2/00)

•	 Pravilnik o kriterijima za kategorizaciju dobra baštine (Sl. novine Kantona 
Sarajevo br. 9/02)

•	 Pravilnik o obrascu za evidenciju podataka o potencijalnim dobrima 
kulturne baštine (Sl. novine Kantona Sarajevo br. 9/02)

•	 Uputstvo o sadržaju i načinu vođenja registra zaštićenih dobara baštine I, 
II I III kategorije i dobara baštine pod prethodnom zaštitom (Sl. novine 
Kantona Sarajevo br. 9/02)

•	 Pravilnik o tehničkim i kadrovskim uslovima za vršenje arheoloških 
istraživanja (Sl. novine Kantona Sarajevo br. 9/02)

•	 Zakon o prostornom planiranju i korištenju zemljišta na nivou FBIH (Sl. 
novine F BiH br. 2/06)

•	 Zakon o prostornom uređenju (Sl. novine Kantona Sarajevo br. 7/05)

•	 Zakon o zaštiti okoliša (Sl. novine F BiH br. 33/03)

•	 Zakon o zaštiti prirode (Sl. novine F BiH br. 33/03)

•	 Zakon o zaštiti zraka (Sl. novine F BiH br. 33/03)

•	 Zakon o vodama (Sl. novine F BiH br. 70/06)

•	 Zakon o vodama Kantona Sarajevo (Sl. novine Kantona Sarajevo br. 
16/00)

•	 Odluka o korištenju, održavanju i čuvanju uređenih korita i obala 
vodotoka na području grada Sarajeva (Sl. novine Kantona Sarajevo br. 
2/07)

•	 Zakon o šumama (Sl. novine F BiH br: 20/02, 29/03, 37/04)

•	 Zakon o šumama (Sl. novine Kantona Sarajevo br. 4/99)

•	 Zakon o bibliotečkoj djelatnosti (Sl. novine F BiH br. 37/95, 28/03)

•	 Pravilnik o tehničko-zaštitnim i drugim uslovima i mjerama za čuvanje, 
održavanje i korištenje bibliotečke građe (Sl. novine F BiH br. 26/00)

•	 Zakon o bibliotečkoj djelatnosti (Sl. novine Kantona Sarajevo br. 4/99)

•	 Pravilnik o tehničko-zaštitnim i drugim uslovima i mjerama za čuvanje, 
održavanje i korištenje bibliotečke građe (Sl. novine Kantona Sarajevo 
br. 17/99)

•	 Zakon o muzejskoj djelatnosti (Sl. novine Kantona Sarajevo br. 2/00)

•	 Zakon o provedbi odluka Komisije za zaštitu nacionalnih spomenika 
uspostavljene prema aneksu 8. Općeg okvirnog sporazuma za mir u BiH 
(Sl. novine F BiH br: 2/02, 8/02 i 6/04)

•	 Odluka i kriteriji za proglašenje dobra nacionalnim spomenikom (Sl. 
glasnik BiH br: 33/02, 15/03)

•	 Uputstvo o izdavanju dozvola za izvoz i uvoz umjetničkih  djela i 
antikviteta (Sl. glasnik BiH br. 41/02)

SEKTOR ZA NAUKU I KULTURU MINISTARSTVA CIVILNIH POSLOVA 
BOSNE I HERCEGOVINE

Unutar Ministarstva civilnih poslova Bosne i Hercegovine nalazi se i Sektor za nauku 
i kulturu

Svoj osnovni posao Sektor zasniva na evropskim reformskim dokumentima i principima 
međunarodnih asocijacija iz oblasti nauke i kulture; prati primjenu domaćih sporazuma 
i strateških dokumenata iz područja nauke i kulture i predlaže aktivnosti s tim u 
vezi; učestvuje u pripremanju novih i prati primjenu usvojenih evropskih konvencija 
i deklaracija iz svojih oblasti; priprema izvještaje kao i učešće predstavnika BiH na 
evropskim i svjetskim konferencijama iz oblasti nauke i kulture; vodi i koordinira 
aktivnosti saradnje sa adekvatnim organizacijama, organima i tijelima Evropske 
zajednice i Ujedinjenih naroda, kao i sa svjetskim asocijacijama iz oblasti nauke i kulture; 
prati programe finansijske pomoći Evropske zajednice i svjetskih asocijacija i inicira 
apliciranje za njih; prikuplja i analizira informacije i podatke o nauci i kulturi u zemlji; 
opslužuje savjetodavna i druga tijela formirana za nauku i kulturu na državnom nivou; 
radi na jačanju i promociji nauke i kulture kao bitnih dijelova ukupnog društveno-
ekonomskog napretka zemlje i njenog statusa u Evropi.

KOMISIJA/POVJERENSTVO ZA OČUVANJE NACIONALNIH 
SPOMENIKA

Komisija/povjerenstvo za očuvanje nacionalnih spomenika je osnovana Općim 
okvirnim sporazumom za mir u Bosni i Hercegovini (Daytonskim sporazumom): 
Aneks 8 Sporazum o Komisiji za očuvanje nacionalnih spomenika. 

Na osnovu Aneksa 8, Predsjedništvo BiH 2001. g. je donijelo Odluku o Komisiji za 
očuvanje nacionalnih spomenika.

Ovlaštenja prema Aneksu 8 jesu: Komisija prima i odlučuje o molbama za proglašenje 
neke imovine nacionalnim spomenikom zbog kulturne, povijesne, vjerske ili etničke 
važnosti.

Molbu ili peticiju za proglašenje nekog dobra nacionalnim spomenikom može podnijeti 
bilo koja strana ili zainteresirana osoba u Bosni i Hercegovini. U svakoj takvoj molbi 
valja navesti sve relevantne podatke o toj imovini.

Komisija o navedenim molbama donosi Odluke koje mogu biti pozitivne ili negativne, 
tj. mogu biti: Odluka o proglašenju dobra nacionalnim spomenikom ili Odluka o 
odbijanju prijedloga o proglašenju dobra nacionalnim spomenikom.

Kad Komisija donese odluku kojom se neka imovina proglašava nacionalnim 
spomenikom, entitet na čijem teritoriju se imovina nalazi dužan je: 

(a) uložiti svaki napor kako bi se poduzele odgovarajuće zakonske, naučne, 
tehničke, upravne i finansijske mjere nužne radi zaštite, konzerviranja, 
prezentacije i obnavljanja te imovine, i 

(b) suzdržati se od poduzimanja bilo kakvih namjernih postupaka kojima bi 
se ta imovina mogla oštetiti.

Komisija formira sljedeće liste:

•	 Lista peticija za proglašenje dobara nacionalnim spomenicima – lista 
dobara za koja se tek treba donijeti Odluka

•	 Lista proglašenih Nacionalnih spomenika – lista dobara za koja su 
donešene pozitivne Odluke o proglašenju nacionalnim spomenikom

•	 Lista ugroženih spomenika – lista dobara koja su već proglašena 
nacionalnim spomenicima i za koje je neophodno izvršiti hitne mjere 
zaštite da bi se spriječilo njihovo potpuno uništenje. 

Komisija je također na osnovu svog Poslovnika o radu donijela Privremenu listu 
nacionalnih spomenika, za koje se također tek trebaju donijeti pojedinačne Odluke.

Do donošenja pojedinačnih odluka, sva dobra upisana na Privremenu listu smatrat će 
se nacionalnim spomenikom i uživat će zaštitu propisanu Zakonom o provedbi odluka 
Povjerenstva za zaštitu nacionalnih spomenika.

Komisija donosi kriterije za proglašenje dobara nacionalnim spomenicima.

2002. g. donesen je Zakon o zaštiti dobara koja su odlukama Komisije za zaštitu 

nacionalnih spomenika proglašena kao nacionalni spomenik Bosne i Hercegovine. 

Prema ovom zakonu Nacionalni spomenici uživaju najviši stepen pravne zaštite 
utvrđene posebnim zakonima u Federaciji Bosne i Hercegovine.

Inačice ovog zakona su usvojili i Brčko Distrikt i Republika Srpska.

12 Državna legislativa

Sažetak

Legislativa, kao sastavni dio učenje o zaštiti graditeljskog naslijeđa tretira sve nivoe 
pravne regulative i završava se državnom legislativom. 

Kako je politički sistem u Bosni I Hercegovini složen i relativno kompliciran, tako je i 
sistem zaštite takav, jer prati društveno uređenje. Dat je pregled službi koje učestvuju 
u donošenju odluka vezanih za zaštitu kulturnih dobara, te djelovanja ključne i krovne 
institucije na nivou Bosne i Hercegovine kao države.

Zaštita kulturnog naslijeđa regulirana je na nivou entiteta što čini okvirno asimetričnu 
strukturu službi zaštite, ali Nacionalna komisija/povjerenstvo za zaštitu spomenika 
funkcionira na državnom nivou i preuzima sistematizaciju i organizaciju strukture i 
djelovanja UNESCO-a.

Dvorac Vaduz, Vaduz, Lihtenštajn

13

Savremene povelje i konvencije

1877-1904

•	 The Principals of  the Society for the Protection of  Ancient Buildings as 
Set Forth upon its Foundation (The SPAB Manifesto) (1877)

•	 Recommendations of  the Madrid Conference (1904)

 

1930-39

•	 General Conclusions of  the Athens Conference (1931)

•	 Carta Di Atene (1931)

•	 Charter of  Athens (1933)

•	 Roerich Pact: Protection of  Artistic and Scientific Institutions and 
Historic Monuments (1935)

 

Međunarodni dokumenti o 
zaštiti kulturnih dobara

1950-59

•	 Hague Convention: Convention for the Protection of  Cultural Property 
in the Event of  Armed Conflict (1954)

•	 European Cultural Convention (1954)

•	 Recommendation on International Principles Applicable to 
Archaeological Excavation (1956)

•	 Recommendation Concerning International Competitions in Architecture 
and Town Planning (1956)

1960-69

•	 Recommendation Concerning the Most Effective Means of  Rendering 
Museums Accessible to Everyone (1960)

•	 Recommendation Concerning the Safeguarding of  the Beauty and 
Character of  Landscapes and Sites (1962)

•	 The Venice Charter: International Charter for the Conservation and 
Restoration of  Monuments and Sites (1964)

•	 Recommendation on the Means of  Prohibiting and Preventing the Illicit 
Import, Export and Transfer of  Ownership of  Cultural Property (1964)

•	 Norms of  Quito: Final Report of  the Meeting on the Preservation and 
Utilization of  Monuments and Sites of  Artistic and Historical Value 
(1967)

•	 Recommendation concerning the Preservation of  Cultural Property 
Endangered by Public or Private Works (1968)

•	 European Convention on the Protection of  the Archaeological Heritage 
(1969)

1970-78

•	 Convention on the Means of  Prohibiting and Preventing the Illicit 
Import, Export and Transfer of  Ownership of  Cultural Property (1970)

•	 Convention Concerning the Protection of  the World Cultural and 
Natural Heritage (1972)

•	 Recommendation Concerning the Protection, at National Level, of  the 
Cultural and Natural Heritage (1972)

•	 Resolutions of  the Symposium on the Introduction of  Contemporary 
Architecture into Ancient Groups of  Buildings (1972)

•	 European Charter of  the Architectural Heritage (1975)

•	 Declaration of  Amsterdam (1975)

•	 Resolutions of  the International Symposium on the Conservation of  
Smaller Historic Towns (1975)

•	 Cultural Tourism (1976)

•	 Convention on the Protection of  the Archeological, Historical, and 
Artistic Heritage of  the American Nations, Convention of  San Salvador 
(1976)

•	 Recommendation Concerning the Safeguarding and Contemporary Role 
of  Historic Areas (1976)

•	 Recommendation Concerning the International Exchange of  Cultural 
Property (1976)

•	 Recommendation for the Protection of  Moveable Cultural Property 
(1978)

1980-89

•	 Recommendation for the Safeguarding and Preservation of  Moving 
Images (1980)

•	 The Florence Charter: Historic Gardens (1982)

•	 Deschambault Charter for the Preservation of  Quebec’s Heritage (1982)

•	 Tlaxcala Declaration on the Revitalization of  Small Settlements (1982)

•	 Declaration of  Dresden (1982)

•	 Appleton Charter for the Protection and Enhancement of  the Built 
Environment (1983)

•	 Declaration of  Rome (1983)

•	 European Convention on Offences Relating to Cultural Property (1985)

•	 Convention for the Protection of  the Architectural Heritage of  Europe 
(1985)

•	 First Brazilian Seminar About the Preservation and Revitalization of  
Historic Centers (1987)

•	 The Washington Charter: Charter on the Conservation of  Historic 
Towns and Urban Areas (1987)

•	 Recommendation on the Safeguarding of  Traditional Culture and 
Folklore (1989)

•	 The Vermillion Accord on Archaeological Ethics and the Treatment of  
the Dead (1989)

1990-99

•	 Charter for the Protection and Management of  the Archaeological 
Heritage (1990)

•	 Québec City Declaration (1991)

•	 Charter for the Conservation of  Places of  Cultural Heritage Value (1992)

•	 A Preservation Charter for the Historic Towns and Areas of  the United 
States of  America (1992)

•	 Charter of  Courmayeur (1992)

•	 European Convention for the Protection of  the Archaeological Heritage 
of  Europe (Revised) (1992)

•	 New Orleans Charter for the Joint Preservation of  Historic Structures 
and Artifacts (1992)

•	 Declaration of  Rio (1992)

•	 Declaration of  Oaxaca (1993)

•	 The Fez Charter (1993)

•	 Guidelines for Education and Training in the Conservation of  
Monuments, Ensembles and Sites (1993)

•	 UN General Assembly Resolution (A/RES/48/15) on the Return or 
Restitution of  Cultural Property to the Countries of  Origin (1993)

•	 Buenos Aires Draft Convention on the Protection of  the Underwater 
Cultural Heritage (1994)

•	 The Nara Document on Authenticity (1994)

•	 Resolution on Information as an Instrument for Protection against War 
Damages to the Cultural Heritage (1994)

•	 Unidroit Convention on Stolen or Illegally Exported Cultural Objects 
(1995)

•	 Bergen Protocol on Communications and Relations among Cities of  the 
Organization of  World Heritage Cities (1995)

•	 Charter for Sustainable Tourism (1995)

•	 Secretary of  the Interior’s Standards for the Treatment of  Historic 
Properties (1995)

•	 Charter for the Protection and Management of  the Underwater Cultural 
Heritage (1996)

•	 Final Communiqué of  the NATO-Partnership for Peace Conference 
on Cultural Heritage Protection in Wartime and in State of  Emergency 
(1996)

•	 Declaration of  Valencia (1996)

•	 Declaration of  San Antonio (1996)

•	 Declaration of  Quebec (1997)

•	 Document of  Pavia (1997)

•	 The Stockholm Declaration : Declaration of  ICOMOS marking the 50th 
anniversary of  the Universal Declaration of  Human Rights (1998)

•	 Declaration of  Melbourne (1998)

•	 Recommendation on Measures to Promote the Integrated Conservation 
of  Historic Complexes Composed of  Immovable and Moveable Property 
(1998)

•	 The Burra Charter: The Australia ICOMOS Charter for the Conservation 
of  Places of  Cultural Significance (1999)

•	 Charter on the Built Vernacular Heritage (1999)

•	 International Wood Committee Charter: Principles for the Preservation 
of  Historic Timber Buildings (1999)

•	 International Cultural Tourism Charter: Managing Tourism at Places of  
Heritage Significance (1999)

•	 Second Protocol to the Hague Convention of  1954 for the Protection of  
Cultural Property in the Event of  Armed Conflict (1999)

2000 -

•	 Convention on Biological Diversity (2000)

•	 European Convention on Landscape (2000)

•	 Convention on the Protection of  Underwater Cultural Heritage (2001)

•	 Convention for the Safeguarding of  Intangible Cultural Heritage (2003)

•	 ICOMOS Charter on the Interpretation and Presentation of  Cultural 
Heritage Sites (2007)

•	 ICOMOS Charter on Cultural Routes (2008)

13 Savremene povelje i konvencije

Sažetak

Popis koji je dostavljen čini značajan pregled procesa zaštite od 1877. pa do 2000. 
godine. Pregledom naslova ovih dokumenata možemo pratiti i razvoj svijesti o zaštiti 
kulturne baštine, kao i svijesti o potrebi metodološkog procesa zaštite u svrhu očuvanja 
kako pojedinačnih objekata, tako i cjelina i konačno ambijenta u kojem se ove iznimne 
vrijednosti pojavljuju.

